
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 
Во легислативата на Република Северна Македонија условите за влез, излез, враќање на странците со незаконски престој, како  и правата и должностите на странците во Република Северна Македонија  се уредени со Законот за странци (*).

Со Предлогот на Закон за изменување и дополнување на Законот за странци се врши преточување на одредбите на Уредбата со законска сила за примена на Законот за странци (*) за време на вонредна состојба („Службен весник на Република Северна Македонија бр.71/20, 125/20 и 169/20), создавање на услови за престој на такнаречни „дигитални номади“, усогласување со Законот за стратешки инвестиции во Република Северна Македонија („Службен весник на Република Северна Македонија“ бр.14/20), како и надминување на практични проблеми при имплементацијата на Законот.
Во услови на пандемијата предизвикана од вирусот Корона (COVID 19) донесена е Уредбата со законска сила за примена на Законот за странци (*) за време на вонредна состојба („Службен весник на Република Северна Македонија бр.71/20. 125/20 и 169/20), со која се овозможи на странец кој краткорочно престојува во Република Северна Македонија со виза или без виза, да може да остане на територијата на Република Северна Македонија и по истекот на краткорочниот престој, односно по истекот на визата за краткорочен престој, за време на траење на вонредната состојба, како и по престанокот на траењето на вонредната состојба до 31 август 2020 година. Исто така, важноста на дозволата за привремен престој и дозволата за постојан престој чиј рок на важење е истечен, односно истекува за време на траењето на вонредната состојба, и по престанокот на траењето на вонредната состојба, се продолжува за време на траење на вонредната состојба, како и по престанокот на траењето на вонредната состојба до 31 август 2020 година.

Со предлогот законот се врши преточување на одредбите од предметната уредба, во соодветните членови, како и се додава нов член во Законот за странци, со оглед на влијанието на пандемијата на постапките на регулирање престој и обезбедување на потребните документи, во услови на отежнато патување на луѓето и функционирање на надлежните служби во најголемиот број на земји. Со наведеното се создава правна можност доколку странецот не е во можност да обезбеди некој од документите кои ги издава странски орган, а кои на странецот му се потребни како доказ дека се исполнети за одобрување, односно продолжување на привремен престој утврдени во членовите 72, 73, и 79 од овој закон, вклучувајќи и поседување на валидна странска патна исправа, на странецот ќе му биде одобрен, односно продолжен привремениот престој, доколку се исполнети другите услови утврдени со овој закон.

Со предлогот на закон за изменување и дополнување на Законот за странци (*) се дополнува членот 139 со кој се уредува обликот и содржината на дозволата за престој. Имено, во членот 139 во ставот 2 од Законот за странци (*) се утврдува што содржи дозволата за престој. Со Предлог законот се врши дополнување, односно се додава нова рубрика во дозволата за престој која ќе гласи „забелешка“, во која ќе се впишува основот за престој.

Имено, предложените измени се резултат на склучената Рамковна  спогодба помеѓу Министерството за внатрешни работи на Република Северна Македонија и Veridos-GmBH за набавка на услуги за обезбедување на континуирана техничка поддршка и одржување на целокупниот електронски систем за лични документи во Министерството за внатрешни работи.

Воедно со Предлог законот се врши усогласување со Регулативата на Советот (ЕС) бр.1030/2002 за утврдување на единствен образец на дозвола за престој на државјаните на трети земји, изменета и дополнета со  Регулативата на Советот број 380/2008 од 18.04.2008 и со Регулативата (ЕУ) 2017/1954 на Европскиот парламент и на Советот од 25 октомври 2017 година. 
             Aмандманите на Уставот на Република Македонија и Уставниот закон, имплицираа промена во начинот на печатење и во обрасците на личните документи на граѓаните и ја наметнаа и потреба од склучување на Рамковна спогодба помеѓу Министерството за внатрешни работи и Veridos GmBH.
            Имплементацијата на Рамковната спогодба, рефлектира нови обрасци на лични документи на граѓаните на Република Северна Македонија, но и нов образец на дозволата за престој која се издава на странците кои имаат регулиран престој во Република Северна Македонија. Со оглед на фактот што и дозволите за престој се дел од сетот на документи што ќе се менуваат, со предложените измени се врши дополнување на содржината на дозволата за престој со нова рубрика, во која ќе се впишува основот за престој на странецот.

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за дополнување на Законот за странци (*) се заснова врз истите начела врз кој е заснован Законот.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
Предлогот на закон за дополнување на Законот за странци (*) нема финансиски последици врз Буџетот на Република Северна Македонија. 
По донесување на Уставниот закон за спроведување на Амандманите од XXXIII до XXXVI на Уставот на Република Македонија, Министерството за внатрешни работи потпиша Рамковна спогодба за изготвување на лични документи (патни исправи, лични карти, возачки дозволи, пасоши за странци и дозволи за престој на странци), за чија реализација беа обезбедни финансиски средства во Буџетот на Министерството за внатрешни работи во износ од 6.536.436,45 евра и веќе, согласно претходно утврдена временска динамика, се врши и исплата. Наведените финансиски средства се однесуваат за целиот пакет на лични документи (патни исправи, лични карти, возачки дозволи, пасоши за странци и дозволи за престој на странци). Истовремено, укажуваме дека финансиските средства се враќаат согласно динамиката на  издавање на личните документи на граѓаните.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на Предлогот на закон за дополнување на Законот за странци (*) не се потребни дополнителни финансиски средства од Буџетот на Република Северна Македонија. 

Предлогот на закон за дополнување на Законот за странци (*), нема фискални импликации, со оглед на фактот што склучената Рамковна спогодба помеѓу Министерството за внатрешни работи на Република Северна Македонија и Veridos-GmBH за набавка на услуги за обезбедување на континуирана техничка поддршка и одржување на целокупниот електронски систем за лични документи во Министерството за внатрешни работи, вклучува и набавка на нов хардвер и софтвер за печатењето на обрасците на лични документи и за имплементација на наведената Рамковна спогодба се обезбедени средства од Буџетот на Министерството за внатрешни работи.
V. ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ

Донесувањето на предложениот закон ќе имплицира ревидирање на подзаконскиот акт со кој се уредува изгледот на образецот на дозволата за привремен престој и дозволата за постојан престој.
ПРЕДЛОГ НА ЗАКОН
ЗА ИЗМЕНУВАЊЕ И  ДОПОЛНУВАЊЕ НА ЗАКОН ЗА СТРАНЦИ  (()
Член 1
Во Законот за странци (*) („Службен весник на Република Македонија“ број 97/18 и „Службен весник на Република Северна Македонија“ бр. 108/19), во член 2  точката 10) се менува и гласи: 

10) „Привремен престој“ е престој кој му се одобрува на странец кој ги исполнува условите да престојува во Република Северна Македонија согласно со овој закон, за период подолг од 90 дена. 

Во точката 27) точката на крајот на реченицата се заменува со точка и запирка.
По точката 27) се додава нова точка 28), која гласи:
„28) „Дигитален номад“ е државјанин на трета земја кој извршува работа преку комуникациски технологии за фирма (работодавач) или сопствена фирма, која не е регистрирана во Република Северна Македонија и не работи за работодавачи на подрачјето на нашата држава.“.
Член 2

По членот 2 се додава нов член 2-а кој гласи:

„Член 2-а

Изразите кои се користат во овој закон, а кои што имаат родно значење, еднакво се однесуваат на машки и женски род.“

Член 3

Во членот 11 во ставот 4 точката (г) се менува и гласи:
„(г) државјанин на трета земја, кој има одобрен постојан или привремен престој во земја членка на Европската Унија или потписничка на Шенгенскиот договор, со рок на важност на регулираниот престој подолг од најмалку пет дена  од планираниот престој во Република Северна Македонија, ако ги исполнува условите за влез од ставот (1) точки (а), (в), (г) и (д) на овој член и може да престојува до 15 дена при секој влез, но не подолго од 90 дена во кој било период од 180 дена;  

По точката (г) се додава нова тоќка (г-а) која галси:
(г-а) државјанин на трета земја, кој поседува повеќекратна Шенген „Ц” виза важечка за сите земји членки на Европската Унија или потписнички на Шенгенскиот договор со рок на важност подолг од најмалку пет дена од планираниот престој во Република Северна Македонија, ако ги исполнува условите за влез од ставот (1) точки (а), (в), (г) и (д) на овој член. и може да престојува до 15 дена при секој влез, но не подолго од 90 дена во кој било период од 180 дена  и“.
Ставот 5 се брише.

Член 4

Во член 21 во ставот (1) во алинејата 4 се менува и гласи:

„- кога му е одземено правото на привремен или постојан престој 

или кога му е откажан краткорочен престој,“.

По ставот (1) се додава нов став (2) кој гласи:

„(2) Согласно со ставот 1, алинеја 3 на овој член, странецот има право по завршување на привремениот престој да продолжи краткорочно да престојува во Република Северна Македонија, освен во случај кога за тоа му е потребна виза.“
Член 5

Во член 27 ставот (1) се менува и гласи:

„Виза за регулирање привремен престој (виза Д) се издава за еднократен влез и право на престој до 30 дена, на странец кој има решение за одобрување привремен престој во Република Северна Македонија заради причините утврдени во членот 71 од овој закон.“

Член 6

Во член 28 во ставот (5), по алинеја 3 се додава нова алинеја 4 која гласи:

„-во државата на странецот нема дипломатско-конзуларно преставништво на Република Северна Македонија, а растојанието до дипломатско-конзуларното претставништво е пoголемо од 700 км, со дозвола на дипломатско-конзуларно преставништво на Република Северна Македонија.“
Член 7

Во член 29 по ставот (1) се додава нов став (2) кој гласи:

„(2) По исклучок кога во државата на на странецот нема дипломатско-конзуларно преставништво на Република Северна Македонија, а растојанието до дипломатско-конзуларното претставништво е поголемо од 700 км, дипломатско-конзуларното претставништво на Република Северна Македонија пред издавањето на визата, ќе го повика барателот на разговор лично да ја подигне визата.“
Член 8
Во член 31 став (1) точка 2) се менува и гласи:

„За патувања заради студирање, заради учество во програми на меѓународна размена на студенти, заради специјализација, стручно усовршување или практично оспособување или заради останати видови обука:“

Член 9
Во член 32 ставот (3) се брише.

Член 10
Во член 67 ставот (2) се менува и гласи:

„(2) Странец кој ги исполнува условите за влез од членот 11 од овој закон, краткорочно престојува во Република Северна Македонија најмногу 90 дена во било кој период од  180 дена а кој период му претходи на секој ден на престојот, доколку со овој закон или со ратификуван меѓународен договор поинаку не е определено
По ставот (5) се додаваат два нови става (6) и (7) кои гласат:
„(6) На странец кој согласно одредбите од овој закон, меѓународен договор или одлука на Владата на Република Северна Македонија, краткорочно престојува во Република Северна Македонија без виза во период пократок од рокот утврден во ставот (2) на овој член, а кој поради особено оправдани причини од хуманитарен карактер или виша сила не може да ја напушти територијата на Република Северна Македонија во предвидениот рок, краткорочниот престој може да му се продолжи најмногу до рокот предвиден во ставот (2) на овој член.

(7) На странецот од ставот (6) на овој член Министерството за внатрешни работи ќе му издаде потврда  за продолжување на краткорочниот престој.“.

Член 11
Во член 71 ставот 1) се менува и гласи :

„Привремен престој може да се одобри на странец кој ги исполнува условите да престојува во Република Северна Македонија согласно со овој закон, за период подолг од 90 дена заради следниве причини.“
Во ставот (1) во алинејата 9 сврзникот „или“ се заменува со точка и запирка.

Во алинејата 10 точката се заменува со сврзникот „или“.

По алинејата 10 се додава нова алинеја 11, која гласи:
„- престој на дигитален номад.“
Член 12
Во член 72 во ставот (1) се додава нова алинеја 1 која гласи:

„- поседува валидна патна исправа,“

Алинеите 1, 2,3,4,5,6 и 7  стануваат алинеи  2,3,4,5,6,7, 8.
По алинејата 6 се додава нова алинеја 7 која гласи:

„- нема активна забрана за влез на територија на Република Северна Македонија,“.
Алинеите 7 и 8 стануваат алинеи 8 и 9.

Алинејата 8 се менува и гласи:

- не е правосилно осудуван за кривични дела во последните три години во државата чиј државјанин е или во државата во која престојува најмалку една година пред поднесување на барањето за престој, на безусловна казна затвор во времетраење подолго од 6 (шест) месеци. “

Алинејата 9 се брише.
Член 13
Во член 73 по ставот (7) се додава нов став (8) кој гласи:

„(8) Во текот на постапката за одлучување по поднесено барање за одобрување привремен престој, странецот не може да поднесе друго барање за одобрување привремен престој по ист или друг основ.“
Член 14
Во член 77 ставот (3) се менува и гласи:
„(3) Кога странецот, овластен преставник на странецот или на правно лице, постапката за привремен престој ја започнува во Република Северна Македонија, согласно овој закон, а не ги исполнува условите за повторен влез во Република Северна Македонија, предвидени во член 11 од овој закон, на странецот ќе му се издаде виза за регулирање привремен престој (виза Д), доколку во дипломатско-конзуларното претставништво на Република Северна Македонија го приложи решението со кое му се одобрува привремен престој.“

Член 15
Во член 79 ставот (2) се менува и гласи:
„(2) На барање на странецот што се поднесува не порано од 60 дена пред истекот на привремениот престој, ако се исполнети условите од членот 72 од овој закон, привремениот престој се продолжува при што секое продолжување не може да биде подолго од една година.“

Ставот 4 се менува и гласи:

„(4) Привремен престој нема да се продолжи ако се утврди дека странецот неоправдано  престојувал надвор од Република Северна Македонија подолго од една четвртина од рокот за кој му е дозволен привремен престој, освен во случај на одобрен привремен престој по основ работа, кога тој рок може да изнесува најдолго една половина од рокот за кој му е дозволен привремениот престој.“

Член 16
По членот 79 се додава нов член 79-а  кој гласи:

„Член 79-а

(1) Во случај на особено оправдани причини кои може да се докажат, поради кои странецот не е во можност да обезбеди некој од документите кои ги издава странски орган, а кои на странецот му се потребни како доказ дека се исполнети условите за одобрување, односно продолжување на привремен престој утврдени во членовите 72, 73, и 79 од овој закон, вклучувајќи и поседување на валидна странска патна исправа, на странецот ќе му биде одобрен, односно продолжен привремениот престој, доколку се исполнети другите услови утврдени со овој закон.

(2) Странецот е должен да ги обезбеди документите кои се утврдени во ставот (1)  на овој член, најдоцна до завршување на периодот за кој му е одобрен привремениот престој.“

Член 17
Во членот 80 во ставот (2) по зборот „закон“ се става точка, а зборовите до крајот на реченицата се бришат.

Член 18
Во член 82 во ставот (2), точката се заменува со запирка и се додаваат зборовите „освен во случај кога ќе биде работно ангажиран кај ист работодавец, на друго работно место, на иста или повисока работна позиција од претходната.“

Ставот (3) се брише.

Член 19
Во член 83 во ставот (4) бројот „15“ се заменува со бројот „30“.

Ставот (6) се брише.

Член 20
Во член 84 во ставот (2) по зборовите „По однос на“ се додава зборот „секое“, а по зборот „издадено“ се додава зборот „позитивно“.

Член 21
Во член 85 во ставот (2) алинејата 2 се менува и гласи:

„- подмирена обврската за социјално осигурување во Република Северна Македонија заклучно со последниот пресметковен месец или е доставен дополнителен доказ за социјално осигурување во случаите на упатените работници.“

Член 22
Во член 86 во ставот (1) алинејата 1 се менува и гласи:

„-работодавачот има претходно систематизирано работно место за работната позиција за која се бара вработувањето.“

Во ставот 2 точката се брише и се додаваат зборовите „и не ги исполнуваат бараните услови од работодавачот.“            
Член 23
Во член 87 по алинеја 4 се додаваат две нова алинеи 5 и 6 кои гласат:
· “доказ за соодветно образование,

· писмено известување од Агенцијата не постаро од 90 дена, дека потребната работна сила неможе да се обезбеди од домашниот пазар на труд,“.
Член 24
Во член 90 во ставот (2) точката се менува со запирка и се додаваат зборовите „ без притоа да има регистрирано подружница или друга деловна организациона единица на територија на Република Северна Македонија, доколку целокупните активности се реализираат во период до 60 дена.“

Во ставот 4 зборовите „една година“ се заменуваат со зборовите „шест месеци“.

Во ставот 5 зборовите „шест месеци“ се заменуваат со зборовите „еден месец“.

Ставот 6 се менува и гласи.

(6) Странските работници може да се упатат во Република Северна Македонија за не подолго од 3 години во период од 5 години, освен ако не е поинаку утврдено со овој или друг закон или меѓународен договор ратификуван согласно Уставот на Република Северна Македонија.

Ставот 8 се брише.

Член 25
Во член 91 во ставот (1) во алинеја 2 по зборовите „упатениот работник“ се додава заграда и зборовите „(патна исправа“).
Алинеја 3 се менува и гласи:

„-доказ дека упатениот работник најмалку 6 месеци   е во работен однос и е пријавен во задолжително социјално осигурување од страна на странскиот работодавач. Доколку станува збор за практиканти, истите треба претходно да биле вработени кај тоа правно  лице најмалку 1 месец;“

Алинејата 6  се менува и гласи:

„- доказ за соодветно социјално  осигурување на странецот издаден од матичната држава.“
Член 26
Во  член 93 ставот (4) се менува и гласи:
„(4) Доколку постојат особено оправдани причини, привремениот престој може да се продолжи и по истекот на рокот утврден во ставот (3) на овој член, но не подолго од две години“.
Член 27
Во насловот и во член 98 зборот „волонтерство“ се заменува со зборот „волонтирање“.

По ставот (2) се додава нов став (3) кој гласи:

(3) Во случај кога странецот од ставот (1) на овој член законски престојува во Република Северна Македонија,барањето за одобрување привремен престој заради волонтирање може да го поднесе и до Министерството за внатрешни работи. 
Член 28
Во член 107 во ставот (1) зборот „волонтерство“ се заменува со зборот „волонтирање“, а сврзникот „или“ се заменува со запирка, а по зборовите „Република Северна Македонија“ се додаваат зборовите „школување или  е дигитален номад“.

Член 29
Во член 116 ставот (6) се менува и гласи:
„(6) На детето на кое во моментот на раѓањето еден од родителите е државјанин на Република Северна Македонија, а другиот родител е странец, а кое нема државјанство на Република Северна Македонија, во првите шест месеци на живот не му е потребна дозвола за престој на територија на Република Северна Македонија, а потоа може да му се одобри привремен престој, по барање на родителот кој е државјанин на Република Северна Македонија.“

Ставот 7 се брише.

Член 30
Во член 118 во ставот (4) зборовите „му се одобрува постојан престој“ се заменуваат со зборовите „му се одобрува привремен престој“.

Член 31
По член от120 се додава нов член 120-а, кој гласи:

„љ) Привремен престој на дигитален номад

120-а
(1) На странец - дигитален номад му се одобрува привремен престој во Република Северна Македонија, ако: 

- е резидент на држава членка на Европската унија или на ОЕЦД;

- остварува месечен приход во износ од минимум 1500 евра, во последните шест месеци пред поднесување на барањето за привремен престој;

- приложи доказ дека најмалку една година  е во работен однос и е пријавен во задолжително социјално осигурување, а доколку работи за странски работодавач да приложи и потврда од работодавачот;

(2) Во случај кога странецот од ставот (1) на овој член законски престојува во Република Северна Македонија, барањето за одобрување привремен престој може да го поднесе и до Министерството за внатрешни работи.

(3) Привремениот престој од ставот (1) на овој член, се издава за период до една година и истиот може да се продолжува доколку се утврди дека и понатаму постојат причини утврдени со закон.“.

Член 32
Во член 121 во ставот (7) по зборот странецот се додаваат зборовите „не може да му биде издадено решение за враќање и“.

Член 33
Во членот 123 по зборот „рефлексија“ се додаваат зборовите „како и трошоците во врска со спроведување постапка за регулирање привремен престој,“.

Член 34
Во член 124 сврзникот „Во“ се заменува со сврзникот „По“.

Член 35
Во член 126 во ставот (1) алинејата 8 се менува и гласи:

„- претставува закана за јавниот поредок, националната безбедност, јавното здравје или за меѓународните односи на Република Северна Македонија;“.

Алинејата 9 се менува и гласи:

„- се утврди дека странецот неоправдано престојувал надвор од Република Северна Македонија во период подолг од една четвртина од периодот за кој му одобрен привремен престој, освен во случај на одобрен привремен престој по основ работа, кога тој рок може да изнесува најдолго една половина од рокот за кој му е дозволен привремениот престој;“.

Во алинеја 11 по зборовите „Министерството за внатрешни работи“ се додаваат зборовите освен во случај кога ќе биде работно ангажиран кај ист работодавец, на друго работно место, на иста или повисока работна позиција од претходната“.
Член 36
Во член 129 ставот (1) се менува и гласи:

„(1) На барање на странецот кој најмалку пет години пред поднесувањето на барањето за одобрување постојан престој непрекинато престојувал на територијата на Република Северна Македонија врз основа на одобрен привремен престој, може да му се одобри постојан престој, доколку ги исполнува условите предвидени со овој закон.“

Ставот 6 се менува и гласи :

„ На барање на странец чиј престој е од национален интерес на Република Северна Македонија, може да му се одобри постојан престој пред истекот на рокот од ставот (1) на овој член, по  претходно дадена согласност од страна на Министерот за внатрешни работи, но доколку истиот најмалку три години пред поднесување на барањето за одобрување постојан престој непрекинато престојувал на територијата на Република Северна Македонија.“

Член 37
Во член 131 ставот (1) се менува и гласи;

 „ Условите од пет години, односно од три години непрекинат престој во Република Северна Македонија, предвидени во членот 129 став (1) и став (6) од овој закон се смета дека се исполнети ако странецот во периодот од пет години, односно три години пред поднесување на барањето за одобрување постојан престој, не престојувал надвор од Република Северна Македонија шест последователни месеци или во временски период што во вкупно траење не надминува десет месеци.“ 

Во член 131 во ставот (2) точката се заменува со запирка, а по зборот „продолжен“ се додаваат зборовите „но не подолго од 12 месеци во вкупно траење“.

Член 38
Во член 132 во ставот (1) по зборовите „право на постојан престој во Република Северна Македонија“ се става точка, а зборовите до крајот на реченицата се бришат.

Член 39
Во член 136 во ставот (1) во алинеја 3 сврзникот „или“ се заменува со запирка и се додава нова алинеја 4 која гласи:

„-претставува сериозна опасност за јавниот ред и поредок, националната безбедност или меѓународните односи на Република Северна Македонија или,“
Член 40
Во член 139 во ставот 2 по алинеја 13 се додава нова алинеја 14 која гласи:
„- забелешка (основ за престој)“.

Алинеите 14, 15, 16, 17, 18, 19 и 20 стануваат алинеи 15, 16, 17, 18, 19, 20 и 21.

Член 41
Во член 147 во ставот (1) алинејата 5 се менува и гласи:

„-по истекот на рокот за кој му е одобрен привремен престој во Република Северна Македонија, продолжил краткорочно да престојува во Република Северна Македонија, без да поседува виза доколку истата му е потребна согласно Визниот режим на Република Северна Македонија;“

Член 42
Во член 149 во ставот (1) во алинејата 6 сврзникот „или“ се заменува со точка и запирка.

Во алинејата 7 точката се заменува со и сврзникот „или“ и се додава нова алинеја 8 која гласи:

„- во случаи предвидени со членот 147 став 1 од овој закон, кога сериозноста на повредата наметнува потреба од изрекување мерка забрана за влез.“

Член 43
Во член 153 во ставот (1) зборовите „може да му биде определен“ се заменуваат со зборовите „му се определува“.

Член 44
Во член 167 во ставот (1) во алинејатa 3 по зборот „Македонија“ се додават зборовите ,„освен доколку поинаку не е определено со овој закон.“.

Член 45
Во член 171 во ставовите (2) и (3) бројот „178“ се заменува со бројот „170“.

Член 46
Во членот 194 став (1) по точката 19. се додава нова точка 20. која гласи:
„20.Евиденција на странци на кои им е издадена потврда  за продолжување на краткорочниот престој, која  се води во форма на регистри, кои ги содржат следните рубрики:

· датум,

· име и презиме на странецот,

· датум на раѓање,

· место и држава на раѓање,

· државјанство,

· број, вид, датум, место на издавање и рок на важење на патната исправа,

· датум и место на влез во Република Северна Македонија,

· престојувалиште, односно адреса на стан во Република Северна Македонија,

· причина за продолжување на краткорочниот престој,

· број, датум и рок на важење на издадената потврда за продолжување на краткорочниот престој,

· забелешка.“.

Во членот 194 ставовите 4, 5 и 6 се менуваат и гласат:

„(4) Податоците од евиденциите за одобрен привремен престој и одбиени барања за негово одобрување се чуваат пет години од поднесеното барање.

(5) Податоците од евиденциите за одобрен постојан престој и одбиени барања за негово одобрување се чуваат десет години од поднесеното барање.

(6)Податоците од евиденциите за пријавено престојувалиште/живеалиште се чуваат пет години од пријавувањето.“
Член 47
Во член 201  во ставот (5) зборовите „како и за“ се бришат, а по зборовите „волонтерство“ се додаваат зборовите изречени мерки и забрани за влез,како и податоци за одбивање на влез.“.

Член 48
Во член 217 ставот 2 се брише.

Член 49
По членот 219 се додава нов член 219-а кој гласи:

„219-а

(1) За прекршоците предвидени со овој закон, освен за оние утврдени со членовите 213 и 215 од овој закон, полициски службеник на сторителот на прекршокот му издава прекршочен платен налог.

(2) Прекршочниот платен налог  ги содржи следните елементи: лично име, адреса, матичен број за странец доколку е определен, број на патната исправа и држава, а за правно лице, назив, седиште и даночен број, местото и времето на сторување на прекршокот, правната квалификација на прекршокот, износот на глобата, број на сметката за плаќање, правна поука како и други податоци во согласност со закон.

(3) Во постапката за порамнување глобата во прекршочниот платен налог се изрекува во фиксен износ пропишан со овој закон, а ако глобата е пропишана во распон се изрекува минималниот пропишан износ за прекршокот.

(4) По приемот на прекршочниот платен налог сторителот е должен да ја плати глобата изречена согласно со ставот 1 на овој член, во рок од осум дена од денот на приемот на прекршочниот платен налог, на сметката означена во прекршочниот платен налог.

(5) Сторителот кој ќе ја плати глобата во рокот од ставот (4) на овој член ќе плати половина од изречената глоба, и веднаш е должен со налогот да приложи банкарска или поштенска уплатница за извршената уплата на уплатна сметка, до полицискиот службеник кој го издал прекршочниот платен налог, за што се поучува во правната поука .

(6) Во постапката која ќе заврши со плаќање на прекршочен платен налог не се плаќаат трошоци на постапката.

(7) Сторителот којшто со заминувањето заради престој во странство би можел да го одбегне плаќањето на глобата, е должен веднаш да ја плати глобата изречена со прекршочниот платен налог.

(8) Ако сторителот не ја плати глобата во рокот од ставовите (4) и (7) на овој член, полицискиот службеник поднесува барање за поведување на прекршочна постапка до надлежниот суд.

(9) Полицискиот службеник може привремено да ги одземе патната исправа или личната карта на странец, додека не биде доставен доказ дека глобата е платена, но најдолго осум дена од денот на одземањето на патната исправа или личната карта на странец.“
Член 50
Овој закон влегува во сила осмиот ден од денот на објавувањето во  „Службен весник на Република Северна Македонија”.
О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Предлогот на закон за изменување и дополнување на Законот за странци (*), содржи нормативни решенија со кои се создаваат услови за престој на такнаречни „дигитални номади“, се врши усогласување со Законот за стратешки инвестиции во Република Северна Македонија („Службен весник на Република Северна Македонија“ бр.14/20), се преточуваат одредби од Уредбата со законска сила за примена на Законот за странци (*) за време на вонредна состојба,  како и се врши надминување на практични проблеми, кои се појавиле  при имплементацијата на Законот.

Во членот 1 од предметниот Предлог закон, се врши допрецизирање на точка 10), односно на привремениот престој  е престој кој му се одобрува на странец кој ги исполнува условите да престојува во Република Северна Македонија согласно со овој закон, за период подолг од 90 дена, како и се дефинира поимот „дигитален номад“, кој е државјанин на трета земја кој извршува работа преку комуникациски технологии за фирма (работодавач) или сопствена фирма, која не е регистрирана во Република Северна Македонија и не работи за работодавачи на подрачјето на нашата држава. Дефинирањето на поимот „дигитален номад“, рефлектира и измена во член 31 од Предлог законот, во кој се утврдени условите за доделување на привремен престој на дигитален номад.
Во членот 2 од Предлог законот е воведува принципот на родова еднаквост.

Со членот 3 се менува точката (г) и се додава нова точка (г-а), со кои на државјанин на трета земја, кој има одобрен постојан или привремен престој во земја членка на Европската Унија или потписничка на Шенгенскиот договор, со рок на важност на регулираниот престој подолг од најмалку пет дена  од планираниот престој во РСМ, ако ги исполнува условите за влез од ставот (1) точки (а), (в), (г) и (д) на овој член и може да престојува до 15 дена при секој влез, но не подолго од 90 дена во кој било период од 180 дена; како и на државјанин на трета земја, кој поседува повеќекратна Шенген „Ц” виза важечка за сите земји членки на Европската Унија или потписнички на Шенгенскиот договор со рок на важност подолг од најмалку пет дена од планираниот престој во РСМ, ако ги исполнува условите за влез од ставот (1) точки (а), (в), (г) и (д) на овој член. и може да престојува до 15 дена при секој влез, но не подолго од 90 дена во кој било период од 180 дена. Ставот 5 се брише, со оглед на фактот што е апсовиран со точките што се додаваат.
Со измената утврдена во членот 4 се надминуваат одредени практични проблеми, односно се дава правна можност да странецот има право по завршување на привремениот престој да продолжи краткорочно да престојува во Република Северна Македонија, освен во случај кога за тоа му е потребна виза.

Измената во членот 5 е од технички карактер, односно се врши допрецизирање, односно виза за регулирање привремен престој (виза Д) се издава за еднократен влез и право на престој до 30 дена, на странец кој има решение за одобрување привремен престој во Република Северна Македонија заради причините утврдени во членот 71 од овој закон.

Со членот 6 и 7 се нормира можноста, кога во државата на странецот нема дипломатско-конзуларно преставништво на Република Северна Македонија, а растојанието до дипломатско-конзуларното претставништво е пoголемо од 700 км, со дозвола на дипломатско-конзуларно преставништво на Република Северна Македонија, како и по исклучок кога во државата на на странецот нема дипломатско-конзуларно преставништво на Република Северна Македонија, а растојанието до дипломатско-конзуларното претставништво е поголемо од 700 км, дипломатско-конзуларното претставништво на Република Северна Македонија пред издавањето на визата, ќе го повика барателот на разговор лично да ја подигне визата.
Во услови на пандемијата предизвикана од вирусот Корона (COVID 19) донесена е Уредбата со законска сила за примена на Законот за странци (*) за време на вонредна состојба („Службен весник на Република Северна Македонија бр.71/20. 125/20 и 169/20), со која се овозможи на странец кој краткорочно престојува во Република Северна Македонија со виза или без виза, да може да остане на територијата на Република Северна Македонија и по истекот на краткорочниот престој, односно по истекот на визата за краткорочен престој, за време на траење на вонредната состојба, како и по престанокот на траењето на вонредната состојба до 31 август 2020 година. Исто така, важноста на дозволата за привремен престој и дозволата за постојан престој чиј рок на важење е истечен, односно истекува за време на траењето на вонредната состојба, и по престанокот на траењето на вонредната состојба, се продолжува за време на траење на вонредната состојба, како и по престанокот на траењето на вонредната состојба до 31 август 2020 година.

Во членот 9, со кој во членот 32 ставот (3) се брише, со оглед на фактот што е апсолвирано во член 30 став (2) алинеја 1 од Законот.

Во членот 10 се врши преточување на одредбите од предметната уредба.

Во членот 11 и 12 од Предлог законот се надминуваат проблеми од практична природа.

Во членот 14 се врши усогласување со Законот за стратешки инвестиции.
Исто така, со предлогот законот се врши преточување на одредбите од предметната уредба преку додавање на нов член, утврдено во член 16 од Предлог законот, со кој се создава правна можност доколку странецот не е во можност да обезбеди некој од документите кои ги издава странски орган, а кои на странецот му се потребни како доказ дека се исполнети за одобрување, односно продолжување на привремен престој предвидени во членовите 72, 73, и 79 од овој закон, вклучувајќи и поседување на валидна странска патна исправа, на странецот ќе му биде одобрен, односно продолжен привремениот престој, доколку се исполнeти другите услови утврдени со овој закон.
Со членот 22 и 23 се допрецизираат условите за привремен престој заради вработување, како и во членот 24 условите за привремен престој заради упатени работници.
Со членот 27 од Предлог законот се овозможува на странецот да барањето за одобрување привремен престој заради волонтирање да го поднесе и до Министерството за внатрешни работи.

Членот 29 е надминување на проблем од практична природа, односно,  на детето на кое во моментот на раѓањето еден од родителите е државјанин на Република Северна Македонија, а другиот родител е странец, а кое нема државјанство на Република Северна Македонија, во првите шест месеци на живот не му е потребна дозвола за престој на територија на Република Северна Македонија, а потоа може да му се одобри привремен престој, по барање на родителот кој е државјанин на Република Северна Македонија.
Измените во членовите 32, 33 и 34 се надминување на проблеми од практична природа.
Членот 35 од Предлог законот е олеснување за стратешки инвестиции.
Членот 36 е надминување на проблеми од практична природа, односно на барање на странецот кој најмалку пет години пред поднесувањето на барањето за одобрување постојан престој непрекинато престојувал на територијата на Република Северна Македонија врз основа на одобрен привремен престој, може да му се одобри постојан престој, доколку ги исполнува условите предвидени со овој закон.
Со Предлог законот се дополнува и членот 139 со кој се уредува обликот и содржината на дозволата за престој. Имено, во членот 139 во ставот 2 од Законот за странци (*)  се утврдува што содржи дозволата за престој. Со Предлог законот се врши дополнување, односно се додава нова рубрика во дозволата за престој кога ќе гласи „забелешка“, во која ќе се впишува основот за престој.

Имено, предложените измени се резултат на склучената Рамковна  спогодба помеѓу Министерството за внатрешни работи на Република Северна Македонија и Veridos-GmBH за набавка на услуги за обезбедување на континуирана техничка поддршка и одржување на целокупниот електронски систем за лични документи во Министерството за внатрешни работи.

Воедно со Предлог законот се врши усогласување со Регулатива (ЕУ) 2017/1954 на Европскиот парламент и на Советот од 25 октомври 2017 година со која се менува Регулативата на Советот (ЕС) бр.1030/2002 за утврдување на единствен образец на дозвола за престој).
             Aмандманите на Уставот на Република Македонија и Уставниот закон имплицираа промена во начинот на печатење и во обрасците на личните документи на граѓаните, а кои воедно наметнаа и потреба од склучување на Рамковна спогодба помеѓу Министерството за внатрешни работи и Veridos GmBH.
            Имплементацијата на Рамковната спогодба, рефлектира нови обрасци на лични документи награѓаните на Република Северна Македонија, но и нов образец на дозволата за престој која се издава на странците кои имаат престој во Република Северна Македонија. Со оглед на фактот што и дозволите за престој се дел од сетот на документи што ќе се менуваат, со предложените измени се врши дополнување на содржината на дозволата за престој, со нова рубрика, во која ќе се впишува основот за престој на странецот.

            Во членовите 41, 43,44 и 45 се врши техничко допрецизирање.
           Со членот 46 се утврдува евиденција за странци на кои им е издадена потврда за продолжување на краткорочниот престој.

            Со членот 49 за одделни прекршоци од Законот, се воведува постапка за порамнување, преку издавање на прекршочен патен налог.
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Решенијата содржани во предложените одредби се меѓусебно поврзани и имаат за преточување на одредбите на Уредбата со законска сила за примена на Законот за странци (*) за време на вонредна состојба („Службен весник на Република Северна Македонија бр.71/20, 125/20 и 169/20), создавање на услови за престој на такнаречни „дигитални номади“, усогласување со Законот за стратешки инвестиции во Република Северна Македонија („Службен весник на Република Северна Македонија“ бр.14/20), како и надминување на практични проблеми при имплементацијата на Законот
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА
Со усвојување на предложените  нормативни решенија  ќе се изврши преточување на одредбите од Уредбата со законска сила за примена на Законот за странци (*) за време на вонредна состојба, како и се врши дополнување, односно се додава нова рубрика во дозволата за престој кога ќе гласи „забелешка“, во која ќе се впишува основот за престој на странецот во Република Северна Македонија.
ИЗВОД НА ОДРЕДБИ ОД ЗАКОНОТ  ЗА СТРАНЦИ (*) ШТО СЕ МЕНУВААТ
Дефинирање на поими

Член 2

Одделни изрази употребени во овој закон го имаат следното значење:

1) „Странец“ е лице кое не е државјанин на Република Северна Македонија и лице без државјанство, односно лице кое ниедна држава по сила на својот закон не го смета за свој државјанин.

2) „Покровител“ е странец кој законски престојува во Република Северна Македонија и поднесува барање за семејно обединување.
 3) „Законски престој“ е престој на странец врз основа на одобрение издадено од надлежен орган на Република Северна Македонија со кое му се дозволува на странецот законски да престојува на нејзината територија.
4) „Непридружуван малолетник“ е странец кој е на возраст до 18 години живот и кој влегол во Република Северна Македонија без придружба на родител или старател, односно по пристигнувањето во Република Северна Македонија останал без нивна придружба.
 5) „Ранливи лица“ се малолетници, непридружувани малолетници, лица со инвалидитет, стари лица, трудници, самохрани родители со малолетни деца или лица кои биле предмет на тортура, силување или други сериозни форми на психичко, физичко или сексуално насилство.
6) „Меѓународна заштита“ е статус на бегалец или статус на лице под супсидијарна заштита согласно закон.
7) „Опасност по јавното здравје“ е секоја болест со потенцијал да прерасне во епидемија како што е дефинирано во меѓународните здравствени прописи на Светската здравствена организација и други инфективни болести или болести предизвикани од паразити, доколку се предмет на заштитните одредби што се применуваат над граѓаните на Република Северна Македонија по препорака од надлежен орган во определен период.  

8) „Дозвола за престој“ е секое одобрение издадено од надлежен орган на Република Северна Македонија со кое му се дозволува на странецот законски да престојува на нејзината територија.

9) „Краткорочен престој“ е престој на странец со виза или без виза, во траење не подолго од 90 дена во било кој период од 180 дена, а кој период му претходи на секој ден на престојот, доколку со овој закон или со ратификуван меѓународен договор поинаку не е определено.

10) „Привремен престој“  е престој кој му се одобрува на странец кој има намера да престојува во Република Северна Македонија согласно овој зaкон.

11) „Постојан престој“ е престој кој му се одобрува на странец кој најмалку пет години пред поднесувањето на барањето за одобрување постојан престој непрекинато престојувал на територијата на Република Северна Македонија врз основа на одобрен привремен престој, доколку со овој закон поинаку не е определено. 
12) „Валидна патна исправа“ е патна исправа чиј рок на важност не е поминат и која не е лажна, преправена или фалсификувана. 
13) „ Виза“ е дозвола за влез и краткорочен престој или транзит на странец што ја издава надлежен орган на Република Северна Македонија.
 14) „Визен режим на Република Северна Македонија“ е листа на држави чии државјани задолжително треба да поседуваат виза кога ја преминуваат границата на Република Северна Македонија и на оние држави чии државјани се изземени од таа обврска.

15) „Член на екипаж на воздухоплов“ е лице кое поседува пилотска дозвола или сертификат односно потврда за член на екипажот согласно Анекс 9 од Конвенцијата за Цивилна воздушна пловидба од 7.12.1944 година.

16) „Морепловец, поморско лице во транзит или морнар“ е лице кое е носител на поморска книшка или друга исправа која се признава како документ за идентификација на морепловците, согласно одредбите од меѓународните договори. 
17) „Национален визен информациски систем“ (во натамошниот текст: Н-ВИС) е електронскa информацискa база за прием, размена, обработка и чување на податоци во постапките за издавање визи. 
18) „Работа на странци“, е вработување, сезонско вработување и работење на странец кој е упатен работник.

19) „Одлука за враќање“ е решение кое го донесува Министерството за внатрешни работи, со кое се утврдува незаконски престој на странецот и му се определува обврска за напуштање на Република Северна Македонија. 

20) „Протерување“ е одлука за враќање во смисла на точка 19 на овој член, придружена со забрана за влез. 

21) „Забрана за влез“ е мерка која се изрекува на странецот од страна на Министерството за внатрешни работи, со која се определува временски период во кој  истиот не може да влезе во Република Северна Македонија.  

22) „Доброволно враќање“ е период определен со одлуката за враќање, во кој странецот е должен, самостојно или потпомогнато, да ја напушти територијата на Република Северна Македонија.

23) „Отстранување“ е спроведување на обврската за враќање на странецот односно напуштање на територијата на Република Северна Македонија.

24) „Ризик од бегство“ е постоење на причини во поединечни случаи што се засновани на објективни критериуми, кои укажуваат на тоа дека странецот кој е предмет на постапка за враќање може да побегне.

25) "Ученик" е странец кој е запишан на домашна образовна установа со цел да следи настава на одобрена наставна  програма за основно или средно образование која одговара на ниво 1, 2 или 3 од Меѓународната стандардна класификација на образование, во контекст на програмата за размена на ученици или образовен проект управуван од образовна установа, согласно закон;   

26) „Студент" е странец кој е запишан на домашна високообразовна установа, запишана во Регистарот на високо образовни установи, заради редовно студирање, со цел стекнување високообразовна квалификација, вклучително дипломи, сертификати или докторски степени во високо образовната установа, што може да опфати подготвителен курс кој претходи на таквото образование согласно закон;
27)  "Истражувач" е странец кој се има стекнато со академски степен доктор на науки или соодветна високообразовна квалификација, која на тој државјанин на трета земја му овозможува пристап до докторски програми избрани од организација за истражување, кој е избран од страна на организација за истражување и на кој му е одобрено прифаќањето на  територијата на земја-членка на Европската Унија заради спроведување на истражувачки активности за кои обично е потребна квалификација.
3.Услови за влез 
Член 11
(1) Странец кој има намера да престојува во Република Северна Македонија во траење не подолго од 90 дена во било кој период од 180 дена, а кој период му претходи на секој ден на престојот, ќе влезе во Република Северна Македонија, доколку:
(а) поседува валидна патна исправа или друг документ пропишан за преминување на државна граница. Патната исправа треба да ги задоволува следните критериуми: 
- да е важечка најмалку три месеци по планираниот датум на заминување на странецот од територијата на Република Северна Македонија, при што во оправдани случаи, утврдени со закон, може да не се исполни оваа обврска и
- да е издадена во претходните 10 години.
(б) поседува валидна виза, доколку е потребна согласно актот за определување на држави  чии државјани мора да поседуваат виза кога ја преминуваат границата на Република Северна Македонија и на оние држави чии државјани се изземени од таа обврска (Визен режим на Република Северна Македонија), освен доколку поседува важечка дозвола за престој.
(в) ги оправда целта и условите на планираниот престој и има средства за издржување, како за време на траењето на планираниот престој, така и за враќање во неговата матична држава или транзит во друга држава која сигурно ќе го прифати или е во можност таквите средства законски да ги обезбеди,
(г) не е лице за кое во системот за контрола на патници и возила е издадено предупредување за забрана за влез и
(д) не претставува закана за јавниот поредок, националната безбедност, јавното здравје или за меѓународните односи на Република Северна Македонија.
(2) За датум на влез во смисла на овој член се смета првиот ден на престој на територијата на Република Северна Македонија, а за датум на излез се смета последниот ден на престојот на територијата на Република Северна Македонија. 
(3) Периодот на престој дозволен во согласност со дозволата за престој или со визата Д не се зема предвид при сметањето на времетраењето на краткорочниот престој на територијата на Република Северна Македонија.

(4) По исклучок од ставот (1) на овој член, ќе му се одобри влез на странец:
 (а) на кој му се издава виза на граничен премин согласно член 41 од овој закон, доколку ги исполнува условите од  ставот (1) точки (а), (в), (г) и (д) на овој член. 
 
(б) кој не исполнува еден или повеќе услови за влез од  ставот (1) на овој член, од хуманитарни причини, поради национален интерес на Република Северна Македонија или поради исполнување на обврски од меѓународни договори.
(в) доколку поседува важечка дипломатска, службена, конзуларна или специјална лична карта, издадена согласно член 179 од овој закон, во временскиот период за кој е издадена истата и ги исполнуваат условите за влез од ставот (1) точки (а), (г) и (д) на овој член.
(г) државјанин на  трета земја, кој има одобрен постојан престој во земја членка на Европската унија или потписничка на Шенгенскиот договор, поседува повеќекратна Шенген “Ц”  виза важечка за сите земји членки на Европската унија или потписнички на Шенгенскиот договор или поседува важечка виза на трета земја за која со  одлука на Владата на Република Северна Македонија е овоможен безвизен влез во Република Северна Македонија односно со одлука на Владата на Република Северна Македонија е укинат визниот режим за краткорочен престој  ако ги исполнува условите за влез од ставот (1) точки (а), (в), (г) и (д) на овој член.

(д) државјанин на земја членка на Европска унија или потписник на Шенгенскиот договор, носител на валидна лична карта или е државјанин на  земја со која Република Северна Македонија има ратификуван меѓудржавен договор со кој е предвиден безвизен влез во Република Северна Македонија, ако ги исполнува условите за влез од ставот (1) точки   (в), (г) и (д) на овој член
 (5)  Владата на Република Северна Македонија на предлог на Министерството за надворешни работи може да одлучи во Република Северна Македонија да влезe и краткорочно да престојува странeц кој  поседува привремен престој во земја членка на Европската унија или потписничка на Шенгенскиот договор доколку ги исполнува условите за влез од ставот (1) точки (а), (в), (г) и (д)) на овој член, согласно одредбите од овој закон.
Обврска на странецот да ја напушти државата
Член 21  
Странецот е должен да ја напушти Република Северна Македонија:
- до истекот на рокот определен со визата,
- кога издадената виза е поништена,
- до истекот на рокот определен во дозволата за привремен престој, 
- кога му е одземено или откажано правото на престој,
- кога е донесено решение за враќање на странецот,
- кога е протеран од Република Северна Македонија или
- најдоцна до истекот на рокот од 90 дена во текот на 180 дена кои претходат на секој ден престој, доколку за влез во Република Северна Македонија не е потребна виза.
Член 27 
(1) Виза за регулирање привремен престој (виза Д) се издава за еднократен влез и право на престој до 30 дена, на странец кој има намера да престојува во Република Северна Македонија заради причините утврдени во членот 71 од овој закон.
(2) Странецот не може да остварува права и обврски кои произлегуваат од целта поради која престојува во Република Северна Македонија само врз основа на издадената виза за регулирање привремен престој  (виза Д).
(3) Визата од ставот (1) на овој член се издава по донесување на Решение за привремен престој од страна на Министерството за внатрешни работи. 
 (4) Странецот на кого му е издадена визата од ставот (1) на овој член е должен во рок од пет дена од денот на влегувањето во Република Северна Македонија да се јави во Министерството за внатрешни работи, кое во рок од 25 дена од денот на неговото јавување ќе му издаде дозвола за привремен престој во Република Северна Македонија.
Барање за издавање на виза





Член 28  

(1) Странецот поднесува барање за издавање виза до надлежно (резидентно или нерезидентно)  дипломатско - конзуларно претставништво на Република Северна Македонија, не подолго од шест месеци и не пократко од 15 дена пред почетокот на планираното патување.

(2) По исклучок од ставот (1) на овој член, барањето за издавање виза може да се поднесе и преку странско дипломатско-конзуларно претставништво на држава со која  Република Северна Македонија има потпишано билатерална спогодба за конзуларно застапување во трети држави,  преку надворешни даватели на услуги за виза или трговски посредници, на начин пропишан со член 199 став (1) алинеја (1)  од овој закон.

(3) Дипломатско- конзуларното претставништво на Република Северна Македонија може да побара барателот да закаже термин за поднесување на барањето за виза. 

(4) Барањето се поднесува лично, освен во случаи утврдени во ставот (5) и (6) од овој закон.

(5) По исклучок од ставот (4) на овој член барањето за издавање виза може да се поднесе и од страна на ополномоштено физичко или правно лице кога:

- странецот е  лице со  попреченост;
- странецот е добро познат и не постои сомневање во неговата чесна намера.
(6) За малолетно лице барањето од ставот (4) на овој член се поднесува лично од страна на родител или старател.

(7) За лицата вклучени во патна исправа се поднесува посебно барање за издавање на виза.
(8) Кон барањето за издавање виза за регулирање на привремен престој (виза Д) подносителот на барањето задолжително приложува и барање за регулирање на привремен престој и потребната придружна документација утврдена со  членовите 72 и 73 став (7) од овој закон, како и други документи утврдени со овој закон. 
Интервју со барателот на виза
Член  29
(1) Дипломатско-конзуларното претставништво на Република Северна Македонија пред издавањето на визата, ќе го повика барателот на разговор, со цел да ги образложи причините наведени во барањето за издавање виза, а особено ако постои сомневање во однос на целта на посетата или во намерата на странецот да се врати во земјата од каде што доаѓа.
(2) Во случаите утврдени во ставот (1) на овој член странецот е должен лично да се јави и доколку не постапи на наведениот начин неговото барање за издавање виза ќе биде одбиено.
(3) По исклучок од ставот (2) на овој член, кога барателот на виза е познат, а не постои сомневање во однос на неговата чесна намера, како и во случај кога барањето е поднесено преку странско дипломатско-конзуларно претставништво на држава со која  Република Северна Македонија има потпишано билатерална спогодба за конзуларно застапување во трети држави или преку надворешни даватели на услуги или трговски посредници, дипломатско-конзуларно претставништво на Република Северна Македонија може да одлучи да не го повика барателот на виза на разговор.
Здравствено осигурување, дополнително здравствено осигурување или индивидуално или колективно патничко осигурување
Член 32 
(1) Здравствено осигурување во смисла на членот 30 став (1) алинеја (7) од овој закон претставува здравствено осигурување утврдено со закон или ратификуван меѓународен договор.

(2) Дополнително здравствено осигурување или индивидуално или колективно патничко осигурување  во смисла на членот 30 став (1) алинеја (7) од овој закон,  претставува осигурување кое ги покрива евентуалните трошоци кои би можеле да се појават во врска со репатријацијата поради медицински причини, итна медицинска интервенција, итно медицинско лекување или смрт на странецот за време на неговиот престој во Република Северна Македонија.
(3) Носителите на дипломатски пасоши се изземени од барањето да поседуваат патничко и здравствено осигурување.
1.Краткорочен престој
Дефинирање на краткорочен престој
Член 67
(1) Краткорочен престој во смисла на овој закон, се смета престој на странец со виза или без виза, доколку со овој закон или со ратификуван меѓународен договор поинаку не е определено.
(2) Странец кој ги исполнува условите за влез од членот 11 од овој закон, краткорочно престојува во Република Северна Македонија најмногу 90 дена во било кој период од  180 дена кои претходат на секој ден престој во Република Северна Македонија.
(3) При утврдување на времетраењето на краткорочниот престој од ставот (2) на овој член, не се зема предвид времето на претходно одобрениот привремен или постојан  престој на територијата на Република Северна Македонија.
 (4) Странецот од ставот (1) на овој член кој краткорочно престојува без виза, може да престојува во Република Северна Македонија од истите причини што се дозволени за странците кои мораат да имаат виза.
(5) Странец нема краткорочен престој во смисла на ставот (1) на овој член, ако:
- незаконски влегол во Република Северна Македонија,
- нема валидна виза, доколку му е потребна согласно визниот режим на Република Северна Македонија,
- ја искористил визата или истекла важноста на издадената виза,
- престојувал подолго од 90 дена во било кој период од  180 дена кои претходат на секој ден престој во Република Северна Македонија и
- е доведен од државната граница во просториите на судот заради спроведување на прекршочна или кривична постапка, а не му е дозволен влез во Република Северна Македонија.
2. Привремен престој

2.1 Причини за привремен престој

Член 71
(1) Привремен престој  му се одобрува на странец кој има намера да престојува во Република Северна Македонија заради следниве причини:

- работа;

- школување или студирање;

- учество во програми на меѓународна размена на ученици или  студенти;
-специјализација, стручно усовршување или практично оспособување;

- волонтирање;

- научно - истражувачка дејност;

- лекување;
- сместување или згрижување во установи за стари лица;
- семејно обединување или

- хуманитарни причини.

(2) Привремен престој му се одобрува и на:

- странец кој е член на потесното семејство на државјанин на Република Северна Македонија,

- странец кој по потекло е од Република Северна Македонија,

- дете на странец родено во Република Северна Македонија или

- странец резидент на држава членка на Европската унија или на ОЕЦД, кој стекнал право на сопственост на стан, станбена зграда и куќа на територијата за Република Северна Македонија под услови утврдени со закон, во износ од најмалку 40.000 евра.
(3) Странецот на кого му е дозволен привремен престој за одредена цел, може да престојува во Република Северна Македонија само во согласност со целта заради која му е дозволен престојот и за определено време.
Услови за одобрување 
привремен престој
Член 72
(1) На странец му се одобрува привремен престој во Република Северна Македонија, ако:
- има средства за издржување, односно издржувањето му е обезбедено на друг законски начин,
- има обезбедено сместување или има средства за сместување,
- има здравствено осигурување,
- ги исполнува условите предвидени за одделни видови на  привремен престој утврдени во член 71 од овој закон,
- не постојат причини за одбивање на влез утврдени во членот 17  од овој закон,

- е неосудуван во државата чиј државјанин е и во државата во која престојува на безусловна казна затвор во времетраење подолго од 6 (шест) месеци за кривично дело кое се гони по службена должност и
              - не се води кривична постапка против странецот во државата чиј државјанин е или во државата во која престојува и од која го поднесува барањето за одобрување на приврмен престој за кривично дело за кои е предвидена казна затвор во времетраење подолго од 6 (шест) месеци кое се гони по службена должност.
 (2) Странец, кој е на возраст до 18 години живот, а кој има намера во Република Северна Македонија да престојува без придружба на родител, односно старател покрај условите од ставот (1) алинеи  1, 2 ,3 и 4 на овој член, задолжително треба да приложи и заверено одобрение од родителите, односно од старателот за престој во Република Северна Македонија.
(3) Одобрението од ставот (2) на овој член мора да е заверено од надлежен орган на државата од која доаѓа странецот или од дипломатско-конзуларно преставништво на Република Северна Македонија.

2.2 Постапка за одобрување привремен престој
Барање за одобрување привремен престој
Член 73
(1) Привремен престој се одобрува по поднесено барање на странецот кој има намера да престојува во Република Северна Македонија.
(2) По исклучок од ставот (1) на овој член, во случаи утврдени со овој закон привремен престој се одобрува и по поднесено барање од друго физичко лице, овластен претставник или правно лице.
(3) Барањето за одобрување на привремен престој во Република Северна Македонија, како придружен документ на барањето за издавање на виза за регулирање на долгорочен престој (виза Д), странецот може да го поднесе во дипломатско – конзуларното претставништво на Република Северна Македонија  или преку дипломатско или конзуларно претставништво на држава со која Република Северна Македонија има потпишано договор за конзуларно застапување во трети земји, преку надворешните даватели на услуги или трговски посредници или директно во Министерството за внатрешни работи, во случаи предвидени со овој закон. 
(4) Поради хуманитарни причини, барањето за одобрување привремен престој се поднесува до Министерството за внатрешни работи.
(5) Подносителот на барањето за одобрување привремен престој е должен на барање на надлежниот орган лично да се јави на разговор.
(6) Во барањето од ставот (1) на овој член, задолжително се наведува целта и околностите на предвидениот престој во Република Северна Македонија кои во текот на постапката не смеат да се менуваат.
(7) Со барањето за одобрување привремен престој, странецот е должен да поднесе валидна патна исправа или заверен препис од истата, чиј рок на важење е најмалку 90 дена подолг од времето предвидено за престој во Република Северна Македонија и докази дека се исполнети условите од членот 72 став (1) алинеи 1, 2, 3 и  4 од овој закон.
Член 77
(1) Странецот задолжително треба да има решение со кое му се одобрува привремен престој во Република Северна Македонија пред неговото прво влегување во Република Северна Македонија по тој основ, доколку барањето се поднесе во дипломатско-конзуларното претставништво на Република Северна Македонија. 
(2) При првото влегување во Република Северна Македонија странецот од ставот (1) на овој член, покрај решението за одобрување привремен престој потребно е да поседува и виза за регулирање привремен престој (виза Д).
 (3) По исклучок од ставот (1) на овој член,  кога постапката за привремен престој странецот, овластен преставник на странецот или на правно лице ја започнува во Република Северна Македонија, согласно овој закон, на странецот ќе му се издаде виза за регулирање привремен престој (виза Д), доколку во дипломатско-конзуларното претставништво на Република Северна Македонија го приложи решението со кое му се одобрува привремен престој.
Продолжување на привремен престој
Член 79
(1) Привремен престој се продолжува за време што е потребно за исполнување на целта на престојот, но не подолго од една година.
(2) На барање на странецот што се поднесува не порано од 30 дена пред истекот на привремениот престој, или најдоцна 15 дена по истекот на привремениот престој, ако се исполнети условите од членот 72 од овој закон, привремениот престој се продолжува при што секое продолжување не може да биде подолго од една година.
(3) Странецот, кој во рокот утврден во ставот (2) на овој член, поднел барање за продолжување на привремениот престој може да остане во Република Северна Македонија до донесувањето на конечна одлука по неговото барање, за што Министерството за внатрешни работи му издава посебна потврда. 
(4) Привремен престој нема да се продолжи ако се утврди дека странецот неоправдано не престојувал во Република Северна Македонија подолго од една четвртина од рокот за кој му е дозволен привремен престој.
(5) Министерството за внатрешни работи, по поднесеното барање согласно став (2) на овој член ќе донесе решение во рок од 30 работни дена од денот на приемот на барањето.
(6) Против решението на Министерството за внатрешни работи со кое се одлучува за продолжување на привремениот престој, странецот има право на жалба во рок од осум дена од денот на приемот на решението до Државната комисија за одлучување во управна постапка и постапка од работен однос во втор степен.
(7) Решението на Државната комисија за одлучување во управна постапка и постапка од работен однос во втор степен ќе се донесе во рок од 30 дена од денот на поднесувањето на жалбата.
(8) Против решението на Државната комисија за одлучување во управна постапка и постапка од работен однос во втор степен може да се поведе управен спор пред надлежен суд, согласно Законот за управните спорови.
(9) Времетраењето на продолжениот привремен престој од ставот (2) на овој член, не може да се скрати поради настапување на болест на странец кој ги исполнува условите од членот 72 од овој закон.
2.3. Привремен престој заради различни причини
а) Привремен престој заради работа
Член 80
(1) Привремен престој заради работа, според намената,  ќе се одобри  за:
1) вработување на странец;
2) сезонско вработување на странец;
3) упатени работници.
(2) По исклучок од ставот (1) на овој член, странец може да престојува и работи во Република Северна Македонија и врз основа на потврда за регистрација за работа, која е издадена во согласност со посебен  закон, доколку работата што ја врши странецот е пократка од 90 дена.
Член 82
(1) Странец во Република Северна Македонија може да работи врз основа на решение за привремен престој заради работа. 
(2) Странецот со одобрен привремен престој заради работа во Република Северна Македонија може да ја врши само работата за која му е одобрен привремениот престој.
(3) По исклучок од ставот (1) на овој член, странецот кој има краткорочен престој  во државата може да врши краткотрајни работи во период до  90 дена со потврда за регистрација на работата, доколку со закон  поинаку не е определено.
Член 83
(1) Привремен престој заради работа ќе се одобри врз основа на барање на странецот, правното лице со кое странецот треба да склучи договор за вработување или од него овластен претставник, кое може да се поднесе и  во Министерството за внатрешни работи.
(2) Привремен престој заради работа ќе се одобри ако Агенцијата издаде позитивно мислење дека странецот ги исполнува условите согласно закон, доколку со ратификуван меѓународен договор поинаку не е определено.
(3) Мислењето од ставот (2) на овој член, Министерството за внатрешни работи го обезбедува по службена должност согласно закон.
(4) Агенцијата е должна да го достави мислењето од ставот (2)  на овој член до Министерството за внатрешни работи во рок од 15 работни дена од ден на приемот на документацијата. 
(5) Доколку документацијата доставена преку Министерството за внатрешни работи до Агенцијата е некомплетна, Агенцијата ќе издаде мислење дека не се исполнети условите за издавање на мислење, со образложение кој од доказите утврдени со овој закон недостасува.
(6) Доколку Агенцијата  не постапи во рокот од ставот  (4) на овој член, ќе се смета дека мислењето е негативно.
Член 84
(1) Агенцијата води евиденција за издадени мислења врз основа на податоците добиени во постапката за издавање на мислењето.
(2) По однос на издадено мислење од Агенцијата, одговорните лица во правниот субјект каде странецот е работно ангажиран задолжително вршат пријавување на почетокот на работата, најдоцна во рок од 90 дена од денот на издавањето на мислењето од Агенцијата.
(3) Агенцијата по службена должност на квартален период до Министерството за внатрешни работи доставува известување за лица за кои  е издадено позитивно мислење, а во законски предвидениот рок со истите не е извршено пријавување на почетокот на работата.
(4) Ако работниот или договорниот однос заради некоја причина не успее да се заснова или се прекине работниот или договорниот однос со странецот пред истекот на важноста на дозвола за престој по однос на работа, подносителот е должен да го извести органот кој ја издал дозволата. 
(5) Обврска од ставот (4) на овој член, важи и за самовработени лица, ако тие престанат да ја вршат дејноста пред истекот на дозволата.

Член 85

(1) Во постапката за продолжување на привремен престој заради работа со цел добивање на позитивно мислење од Агенцијата, барањето треба да се издаде во период на важност на претходно издаденото мислење, но не порано од 30 дена пред истекот на истото.
 (2) Агенцијата покрај проверката на доказите согласно членовите 87, 89 и 91 од овој закон, во постапката за продолжување на привремен престој заради работа, врши проверка дали во времето на претходно регулираниот привремен престој заради работа е:
- извршена пријава на работа на странец во Агенцијата и
- подмирена обврската за социјално осигурување во Република Северна Македонија или е доставен дополнителен доказ за социјално и здравствено осигурување во случаите на упатените работници.  
2.3.1 Привремен престој заради вработување
Член 86

(1) Привремен престој заради вработување на странец се  одобрува врз основа на издадено позитивно мислење од страна на Агенцијата дека странецот ги исполнува следните услови:
- работодавачот ги исполнува законски пропишаните услови;
- квотата која важи за овој облик на вработување не е пополнета и
- вработувањето на странецот нема негативни влијанија на пазарот на трудот, особено врз домашната состојба на невработеност, структурата на вработеност или регионалните потреби за создавање на нови работни места во индустриите.

(2) Согласно одредбите од ставот (1) на овој член, позитивно мислење ќе се издава под услов ако домашните лица кои бараат работа не ја бараат соодветната работа. 

(3) Во случаите поврзани со управители, основачи, спортисти, работници од областа на културата, научници, уредници, персонал во дипломатски претставништва кои немаат привилегиран статус и странци, кои повеќе од една години работат кај ист работодавач и на исто работно место, вработувањето на странци нема да се поврзува со пазарот на трудот, заради природата на работата за која станува збор и позитивно мислење за горенаведените случаи ќе се издава без оглед на моменталните услови на пазарот на труд во Република Северна Македонија во поглед на дефицитарноста на работната сила.

(4) Мислењата по однос на привремен престој заради вработување на странец ќе се издаваат како дел од квотата утврдена за вработување на странци во Република Северна Македонија.
Услови за привремен престој заради вработување
Член 87
Во постапката за добивање на мислење од страна на Агенцијата во смисла на член 80 став (1) алинеја 1 од овој закон, потребно е да бидат приложени и следните докази:
· доказ за регистрација односно упис во Централниот регистар на Република Северна Македонија на правниот субјект каде лицето ќе биде работно ангажирано; 
· документ со кој се докажува идентитетот на странецот;
· образложение за потребите за вработување на странецот;
- потпишан договор за вработување помеѓу  работодавецот и странецот согласно прописите за работни односи и
· доказ за соодветно образование или специфична стручна 
оспособеност на странецот издаден од овластен орган или институција.
Привремен престој за упатени работници
                                                              Член 90
(1) Позитивно мислење од Агенцијата по однос на барање за одобрување за привремен престој заради упатување на работник во смисла на членот 80 став (1) алинеја 3 од овој закон, ќе се издаде како дел од квотата која е определена за упатени работници. 
 (2) Странско правно лице може привремено да ги упати своите работници во Република Северна Македонија, заради давање на услуга врз основа на склучен договор со клиент од Република Северна Македонија.
(3) Странско правно лице може привремено да ги упати своите работници од локацијата на нивното постојано вработување во странство, во филијала или друга организациска деловна единица преку кои ќе биде присутен на пазарот во Република Северна Македонија, заради спроведување на некои специфични задачи или заради обезбедување на договорните услуги на територијата на Република Северна Македонија.
(4) Странско правно лице може да упатува работници вработени кај него, ако работниците биле претходно вработени кај тоа правно лице најмалку една година.
(5) По исклучок од ставoт (4) на овој член, доколку станува збор за практиканти,  истите треба претходно да биле вработени кај тоа правно лице најмалку шест месеци.

(6) Странските работници може да се упатат во Република Северна Македонија за не подолго од две години, освен ако не е поинаку утврдено со овој или друг закон или меѓународен договор ратификуван согласно Уставот на Република Северна Македонија .
(7) Странските работници во смисла на ставот (1) на овој член, може повторно да поднесат барање за привремен престој заради работа согласно членот 80 став (1) алинеја 1 од овој закон по привремен престанок на работата наметнат од важноста на претходно одобрениот привремен престој заради работа.
(8) По исклучок од одредбите од овој член, доколку станува збор за упатени работници согласно ратификувани билатерални договори за социјално осигурување, ќе се применуваат одредбите од билатералниот договор.

Услови за привремен престој заради упатени работници
Член 91
Во постапката за добивање на мислење од страна на Агенцијата за привремен престој заради упатување на работник потребно е да бидат приложени и следните докази:
- доказ за регистрација односно упис на странско правно лице,  филијалата или друга организациска деловна единица во Централниот регистар на Република Северна Македонија; 
- документ со кој се докажува идентитетот на упатениот работник;
- доказ дека упатениот работник најмалку една година  е во работен однос и е пријавен во задолжително социјално осигурување од страна на странскиот работодавач;
- акт за упатување на работникот на времена работа во организациската едница; 
- договор на странецот со трговското друштво односно филијалата;
- доказ за соодветно социјално  осигурување на странецот од матичната држава или доказ за соодветно здравствено осигурување, согласно прописите во Република Северна Македонија.
Член 93
(1) Привремен престој заради школување или студирање се одобрува за период до една година и истиот може да се продолжува ако странецот ги исполнува условите утврдени во членот 79 од овој закон и ако приложи потврда од образовната установа дека постигнал значителен напредок во образованието.

(2) Без оглед на исполнување на условите од ставот (1) на овој член, привремен престој заради студирање нема да се продолжи ако се утврди дека странецот го пречекорил дозволениот број на работни часови согласно со закон.

(3) Привремен престој заради школување или студирање може да се продолжува најмногу до една година од истекот на рокот утврден за тој вид на школување или студирање.

(4) Доколку постојат особено оправдани причини, привремениот престој може да се продолжи и по истекот на рокот утврден во ставот (3) на овој член, но не подолго од една година.

(5) Странецот по завршувањето на школувањето или студирањето заради кое му е дозволен привремениот престој е должен да ја напушти територијата на Република Македонија.

(6) Странецот кој во Република Македонија престојува заради школување или студирање не може да се вработи или да работи во Република Македонија.

(7) По исклучок од ставот (6) на овој член, на странецот кој престојува заради студирање може да му се дозволи вршење на краткорочни или помошни работи согласно закон.
д) Привремен престој заради волонтерство
Член 98

(1) Привремен престој заради волонтерство се одобрува ако странецот кон барањето приложи и согласност за волонтирање издадена од Министерството за труд и социјална политика.

(2) Привремениот престој од ставот (1) на овој член се одобрува за периодот за кој е издадена согласноста, но не подолго од една година и истиот може да се продолжува ако се исполнети условите од членот 79 од овој закон.
з) Привремен престој врз основа на семејно обединување

Право на семејно обединување

Член 107
(1) На странец на кој во Република Северна Македонија му е одобрен постојан престој или привремен престој, за период од една година, заради работа, научно -  истражувачка дејност, волонтерство или кој е по потекло од Република Северна Македонија, под услови согласно овој закон, му се признава право на семејно обединување со членовите на неговото потесно семејство кои се странци, независно дали семејниот однос настанал пред или по влезот на странецот кој е носител на правото на семејно обединување (во натамошниот текст: покровител). 
(2) По исклучок од ставот (1) на овој член, право на семејно обединување не се признава на членови на потесно семејство на странец кој има дозвола за привремен престој заради сезонско вработување во смисла на членот 88 од овој закон.
Услови за одобрување привремен престој
Член 116
 (1) Државјанинот на Република Северна Македонија кој во Република Северна Македонија има пријавено живеалиште може да поднесе барање за одобрување привремен престој на членовите на неговото потесно семејство.
(2) Барањето од ставот (1) на овој член државјанинот на Република Северна Македонија може да го поднесе и до Министерството за внатрешни работи.
(3) Привремениот престој на лицето од ставот (1) на овој член се одобрува за период до една година и истиот може да се продолжува под условите утврдени со овој закон.
(4) На лицето од ставот (1) на овој член привремениот престој може самостојно да му се продолжува и кога државјанинот на Република Северна Македонија починал или престанала брачната заедница, а која во Република Северна Македонија траела најмалку три години, како и во случај кога тоа го наметнуваат особено тешки околности.
(5) Привремениот престој од ставот (1) на овој член нема да се одобри, ниту да се продолжи ако се утврди дека постојат основи за сомневање дека бракот со државјанинот на Република Северна Македонија е склучен по договор.
(6) На детето кое е родено на територијата на Република Северна Македонија и на кое во моментот на раѓањето еден од родителите е државјанин на Република Северна Македонија, а другиот родител е странец со одобрен привремен престој во Република Северна Македонија, а кое нема државјанство на Република Северна Македонија, во првите шест месеци на живот не му е потребна дозвола за престој.
(7) По исклучок од ставот (6) на овој член, врз основа на поднесено барање од државјанинот на Република Северна Македонија, приложено со согласност од другиот родител, Министерството за внатрешни работи по шест месеци од денот на раѓањето на детето од ставот (6) на овој член ќе му одобри постојан престој во Република Северна Македонија.
ј) Привремен престој на дете на странец родено
во Република Северна Македонија
Член 118
(1) На детето на странец кое е родено во Република Северна Македонија и кое не е државјанин на Република Северна Македонија, во првите шест месеци на живот не му е потребна дозвола за престој.
(2) По исклучок од ставот (1) на овој член, врз основа на поднесено барање на еден од родителите, односно старателот, кој има одобрен привремен престој во Република Северна Македонија, а во согласност со другиот родител, Министерството за внатрешни работи на детето од ставот (1) на овој член по шест месеци од денот на раѓањето му одобрува привремен престој за период до една година.
(3) Привремениот престој од ставот (2) на овој член може да се продолжи врз основа на поднесено барање на еден од родителите, односно на старателот на детето и истиот може да се продолжува за временски период за кој важи привремениот престој на еден од родителите на детето, односно на старателот на детето.
(4) Во случај кога еден од родителите, односно старателот на детето од ставот (1) на овој член има постојан престој во Република Северна Македонија, на детето по шест месеци од денот на неговото раѓање, врз основа на поднесено барање од родителот, односно старателот, а во согласност со другиот родител, му се одобрува постојан престој во Република Северна Македонија.
Период на закрепнување и рефлексија
Член 121
(1) На странец за кого постојат основи на сомнение дека е жртва на кривично дело „Трговија со луѓе" утврдено со Кривичниот законик (во натамошниот текст: жртва на трговија со луѓе), му се овозможува период на закрепнување и рефлексија во траење до два месеца заради укажување заштита и помош во закрепнувањето и избегнување на влијанието на сторителите на кривичното дело „Трговија со луѓе". 
(2) За време на периодот на закрепнување и рефлексија, странецот кој е жртва на трговија со луѓе треба да донесе одлука дали ќе соработува со надлежните државни органи во откривањето на кривичните дела и гонење на нивните сторителите или ќе се врати во државата чиј државјанин е или во која има законски престој.
(3) Периодот на закрепнување и рефлексија не е условен од соработката на жртвата со трговија со луѓе со надлежните државни органи од ставот (1) на овој член.
(4) Странецот од ставот (1) на овој член за време на периодот на закрепнување и рефлексија се сместува во посебна просторија во Прифатниот центар за странци на Министерството за внатрешни работи, а по одобрување привремен престој согласно овој закон, во Центарот за лица жртви на трговија со луѓе на Министерството за труд и социјална политика.
(5) Привремениот престој од ставот (4) на овој член Министерството за внатрешни работи го одобрува во најкус можен рок, но не подолго од пет дена.
(6) Во случај кога жртви на трговија со луѓе се малолетници под 18 години, раководејќи се со најдобрите интереси на малолетниците, периодот од ставот (1) на овој член може да се продолжи. 
(7) За време на периодот утврден во ставовите (1) и (5) на овој член странецот не може да биде протеран од Република Северна Македонија
 (8) Периодот од ставот (1) на овој член може да биде прекинат, ако:
- странецот претставува опасност за јавниот ред и националната безбедност на Република Северна Македонија, или
-  се утврди дека статусот жртва на кривичното дело „Трговија со луѓе“ е стекнат на незаконски начин.
(9) За прекинување на периодот на закрепнување и рефлексија, Министерството за внатрешни работи донесува решение, против кое странецот има право на жалба во рок од осум дена од денот на приемот на решението до Државната комисија за одлучување во управна постапка и постапка од работен однос во втор степен.
(10) Решението на Државната комисија за одлучување во управна постапка и постапка од работен однос во втор степен ќе се донесе во рок од 30 дена од денот на поднесувањето на жалбата.
(11) Против решението на Државната комисија за одлучување во управна постапка и постапка од работен однос во втор степен може да се поведе управен спор пред надлежен суд, согласно Законот за управните спорови.
Трошоци во период на одлучување
Член 123
Трошоците што ќе настанат со сместување на жртвата на трговија со луѓе во Прифатниот центар на Министерството за внатрешни работи во периодот на закрепнување и рефлексија, паѓаат на товар на Буџетот на Република Северна Македонија.
Услови за одобрување привремен
престој и времетраење
Член 124
(1) Во периодот на закрепнување и рефлексија на странецот на кој ќе му се утврди статус на жртва на трговија со луѓе ќе му се издаде дозвола за привремен престој, ако:

- неговиот престој е неопходен заради неговата лична состојба или
               -неговиот престој е неопходен заради соработка со надлежните државни органи за откривањето на кривични дела и гонење на нивните сторителите. 
(2) Привремениот престој од ставот (1) на овој член ќе се одобри за период до шест месеци и истиот ќе се продолжува, доколку се исполнети условите утврдени во ставот (1) на овој член.
Причини за одземање привремен
престој
Член 126
(1) На странец кој има одобрен привремен престој, освен привремен престој одобрен на жртви на трговија со луѓе, ќе му се одземе привремениот престој, ако:
- со правосилна пресуда е осуден на казна затвор во траење од најмалку три месеца;
- остане без средства за издржување и сместување, а издржувањето и сместувањето за време на престојот во Република Северна Македонија не му е обезбедено на друг законски начин;
- се утврди дека странецот свесно дал невистинити информации или свесно ја прикрил целта и околностите кои се од значење за издавањето на дозволата за привремен престој, или биле користени фалсификувани, туѓи или неважечки документи;
- дополнително се утврди дека странецот повеќе не ги исполнува условите за одобрување  привремен престој;
 
- престојува во спротивност со наведената цел и околностите на престојот;
- одбива да ги извршува одлуките на државните органи;
- изврши повреда на одредбите од овој закон;
- претставува опасност за јавниот ред и националната безбедност на Република Северна Македонија;
- се утврди дека странецот неоправдано престојувал надвор од Република Северна Македонија во период подолг од една четвртина од периодот за кој му одобрен привремен престој;
- му е одобрен привремен престој заради семејно обединување, а се утврди дека не живее во вистинска брачна или семејна заедница со странецот кој е носител на правото на семејно обединување;
- му е одобрен привремен престој заради работа, а не успеал да го склучи договорот за вработување со правното лице или договорот за вработување престанал да му важи пред истекување на важноста на издадената дозвола за привремен престој заради работа, или ако странецот почнал да врши работа различна од работата за која му е издадена дозволата за привремен престој заради работа, за што Агенцијата за вработување доставува известување до Министерството за внатрешни работи;
- се утврди дека покровителот или неговиот брачен другар е во брак или долготрајна врска со друго лице или
 - постојат основани сомневања дека бракот или со странецот кој има одобрен престој или со државјанинот на Република Северна Македонија е склучен по договор или постојат сомневања дека бракот не е склучен врз основа на желба на едната или другата страна.
(2) При одлучување за одземање на привремениот престој се земаат предвид должината на престојот на странецот во Република Северна Македонија, неговите лични, економски и други врски со Република Северна Македонија, како и последиците кои ќе произлезат од изречената мерка за него и неговото семејство.
(3) Пред донесувањето на решението од странецот ќе се побара изјава за околностите кои се важни за донесување на решението.
(4) По исклучок од ставот (1) на овој члем, привремениот престој нема да се одземе ако сериозноста на стореното дело и врските на странецот со Република Северна Македонија укажуваат дека одземањето на привремениот престој ќе има несразмерно тешки последици за странецот или за близок член на неговото потесно семејство кој законски престојува во Република Северна Македонија.
4. Постојан престој
4.1 Одобрување постојан престој
Член 129
(1) Постојан престој се одобрува на странец кој најмалку пет години пред поднесувањето на барањето за одобрување постојан престој непрекинато престојувал на територијата на Република Северна Македонија врз основа на одобрен привремен престој.
(2) Постојан престој ќе се одобри и на лице под меѓународна заштита кое најмалку пет години пред поднесување на барањето за одобрување постојан престој непрекинато престојувало на територијата на Република Северна Македонија согласно овој статус.
(3) Постојан престој нема да се одобри на странец кој престојува во Република Северна Македонија врз основа на дозвола за привремен престој издадена заради:
- работа на сезонски работници, дневни мигранти, преместени работници или работници испратени од обезбедувачи на услуги за целите на прекуграничното  обезбедување на услуги;
- школување или студирање;
- учество во програми на меѓународна размена на ученици или студенти;
-специјализација, стручно усовршување или практично оспособување;
- волонтерство,
- научно истражување,
- семејно обединување со покровител кој привремено престојува во Република Северна Македонија заради научно истражување;
- семејно обединување со покровител кој привремено престојува во Република Северна Македонија  заради волонтерство;
- сместување или згрижување во установи за стари лица;
- лекување и
- хуманитарни причини.
(4) Постојан престој нема да се одобри и на странец кој:
- има одобрение да престојува во Република Северна Македонија врз основа на привремена заштита или поднело барање за одобрение за престој врз таа основа и чека одлука за неговиот статус;

- има поднесено барање за меѓународна заштита и не е донесена конечна одлука во постапката за признавање право на меѓународна заштита;
- има одобрен привремен престој заради стекнување на право на сопственост на стан, станбена зграда и куќа на териоторијата на Република Северна Македонија согласно одредбите од овој закон;
- има законски статус регулиран со Виенската конвенција за дипломатски односи од 1961 година, Виенската конвенција за конзуларни односи од 1963 година или Виенската конвенција за претставување на државите во нивните односи со меѓународните организации од универзален карактер.
(5) По основ на семејно обединување постојан престој ќе се одобри само на членовите на потесното семејство на покровителот кој има одобрен постојан престој, доколку живеат во вистинска брачна или семејна заедница, како и на зависните членови на потесното семејство на странецот, а кои го исполнуваат условот од ставот (1) на овој член.

(6) На странец чиј престој е во интерес на Република Северна Македонија, ќе му се одобри постојан престој пред истекот на рокот од ставот (1) на овој член.
(7) Дозволата за постојан престој ја издава Министерството за внатрешни работи лично на странецот на кого се однесува.
Засметување
Член 131
(1) Условот за пет години непрекинат престој во Република Северна Македонија од член 129 став (1) од овој закон се смета дека е исполнет ако странецот во периодот од пет години пред поднесување на барањето за одобрување постојан престој не престојувал надвор од Република Северна Македонија шест последователни месеци или во временски период што во вкупно траење не надминува десет месеци.
(2) Во случаите од посебни или исклучителни причини од привремена природа предвидениот рок од ставот (1) на овој член може да биде продолжен.
(3) За странец кој има одобрен престој во Република Северна Македонија согласно член 71 став (1) алинеи 2, 3 и 4 од овој закон, при засметување на периодот од член 129 став (1) од овој закон, во случај кога ги исполнува условите од членовите 129 и 130 од овој закон, се засметува само половина од периодот од привремениот прeстој.
 (4) За лице под меѓународна заштита, при засметување на периодот од членот 129 став (1)  од овој закон:

- се засметува половина од истиот, ако периодот од датумот на поднесеното барање за меѓународна заштита до донесување на конечната одлука во постапката за признавање право на меѓународна заштита не надминува 18 месеци и

-  се засметува целиот, ако периодот од датумот на поднесеното барање за меѓународна заштита до донесување на конечната одлука во постапката за признавање право на меѓународна заштита надминува 18 месеци.

Посебни услови за одобрување постојан престој
Член 132

(1) Лицата кои со влегување во сила на овој закон ќе се сметаат за странци во Република Северна Македонија, а кои до 8 септември 1991 година биле државјани на СФРЈ и имале законски престој на територијата на СРМ, а по 8 септември 1991 година продолжиле да престојуваат во Република Северна Македонија, како и нивните деца кои се на возраст над пет години, ќе се стекнат со право на постојан престој во Република Северна Македонија, ако во рок од три години од влегување во сила на овој закон поднесат барање за одобрување постојан престој.
(2) За лицата од ставот (1) на овој член не важат одредбите од членот 130 од овој закон.

 (3) Во определени случаи (социјални случаи, малолетни деца, лица неевидентирани во матична книга на родени) кон барањето од ставот (1) на овој член во постапката за одобрување постојан престој се приложува и мислење од надлежна институција дека лицето или членовите на семејството користеле одредени права од надлежен орган  во Република Северна Македонија. 
(4) Лицата од ставот (1) на овој  член  потребно е да достават доказ дека не се државјани на друга држава  за која разумно може да се претпостави дека е земја на негово потекло или потекло на неговите родители. 
(5) За лицата од ставот (4) на овој член кои се државјани на друга држава се применуваат одредбите од членот 130 од овој закон.
.
5. Облик и содржина на дозвола за престој

Член 139
(1) Дозволата за привремен престој и дозволата за постојан престој (во натамошниот текст: дозвола за престој) се издаваат во форма на посебен документ.

(2) Дозволата за престој содржи:

- вид на дозволата за престој,

- број на дозволата,

- фотографија на носителот на дозволата,

- име и презиме на лицето на кое му е издадена дозволата,

- рок на важење,

- место и датум на издавање,

- државјанство,

- место и датум на раѓање,

- пол,

- матичен број за странец на лицето на кое се издава,

- потпис на носителот на дозволата,

- престојувалиште и адреса, односно живеалиште и адреса,

- грб на Република Македонија,

- машински читлива зона,

- безбедносни печатарски техники,

- ултравиолетова и инфрацрвена заштита,

- заштита со оптички варијабилни мастила,

- специјални ефективни заштитни мотиви против фалсификати и измама,

- заштита против копирање и

- заштити во техники на издавање.

(3) Дозволата за престој содржи вградени заштитни обележја.
Причини за незаконски престој
Член 147
(1) Странецот незаконски престојува во Република Северна Македонија ако не ги исполнува или повеќе не ги исполнува условите за влез и престој , односно ако:
- незаконски влезе во Република Северна Македонија;
 - престојува подолго од 90 дена во текот на 180 дена кои претходат на секој ден престој во Република Северна Македонија, а за влез не му е потребна виза;
- нема валидна виза, доколку му е потребна согласно визниот режим на Република Северна Македонија;
- ја искористил визата или истекла важноста на издадената виза;
-со истекот на рокот за кој му е одобрен привремен престој во Република Северна Македонија, а странецот во определениот рок не поднесе барање за продолжување на дозволата за привремен престој;
- не ја напушти Република Северна Македонија во рокот кој му е определен;

 -  влегол во Република Северна Македонија пред истек на забраната за влез;

- е конечно одбиен во постапката по поднесено барање за остварување право на меѓународна заштита од Република Северна Македонија,  како и лицето чие право на азил е престанато, поништено или укинато согласно Законот за меѓународна и привремена заштита и не ја напуштил  територијата на Република Северна Македонија во определен рок согласно закон;
- странецот кој искажал намера за поднесување на барање за признавање право на азил, ако во рок од 72 часа не поднел барање за признавање на право на азил согласно одредбите од Законот за меѓународна и привремена заштита.
(2) Одредбата од ставот (1) алинеја 1 на овој член не се однесува на странец за кого постојат основи за сомневање дека е жртва на кривично дело „Трговија со луѓе", доколку недозволеното влегување е извршено како последица на кривичното дело „Трговија со луѓе".

(3) Одредбата од ставот (1) алинеја 1 на овој член не се однесува на странец кој побарал признавање на право на меѓународна заштита согласно Законот за меѓународна и привремена заштита.

Причини за протерување
Член 149
(1) Странец може да биде протеран  ако:
- со правосилна пресуда е осуден на казна затвор во траење од најмалку една година;
- претставува сериозна опасност за јавниот ред и поредок, националната безбедност или меѓународните односи на Република Северна Македонија;
- постојат сериозни причини да се смета дека сторил тешки кривични дела, а особено кривични дела поврзани со производство и пуштање во промет на наркотични дроги, психотропни супстанции и прекурсори или постојат цврсти докази за неговата намера да изврши такви кривични дела на територијата на Република Северна Македонија;
- е конечно одбиен во постапката по поднесено барање за остварување право на меѓународна заштита од Република Северна Македонија,  како и лицето чие право на азил е престанато, поништено или укинато согласно Законот за меѓународна и привремена заштита и не ја напуштил територијата на Република Северна Македонија во определен рок согласно закон;

- престојува во спротивност со наведената цел и околностите на престојот;

- претставува опасност за јавното здравје или
- изврши повеќе пати повторени или потешки повреди на одредбите од овој закон.
(2) Одредбата од ставот (1) алинеја 6 на овој член нема да се применува ако болеста на странецот што претставува опасност за јавното здравје се појавила по истекот на три месеца од денот кога странецот влегол во Република Северна Македонија.
(3) При одлучување за протерување на странецот од Република Северна Македонија се земаат предвид должината на престојот на странецот во Република Северна Македонија, неговата возраст, неговите лични, економски и други врски со Република Северна Македонија и последиците што ќе произлезат од изречената мерка за него или за член на неговото потесно семејство кој законски престојува во Република Северна Македонија.
(4) Одредбите од овој член не се применуваат на странец кој бара меѓународна заштита од Република Северна Македонија согласно Законот за меѓународна  и привремена заштита.

Забрана за влез
Член 153
(1) На странец кој не ја напуштил Република Северна Македонија во периодот на доброволно враќање, на кој му е определен доброволен рок согласно  член 152 став 5 од овој закон, на кој со решение на Министерството за внатрешни работи му е откажан краткорочниот престој или е протеран од Република Северна Македонија, може да му биде определен временски период во кој не може да влезе во Република Северна Македонија. 
(2) Временскиот период за кој на странецот му е забрането повторно влегување во Република Северна Македонија не може да биде подолг од пет години. 
(3) Забраната за влез кога е донесено решение за протерување не може да биде пократка од шест месеци.
(4) Забраната за влез кога е донесено решение за откажување на краткорочен престој не може да биде пократка од 30 дена, ниту подолга од три месеци.
(5) По исклучок, периодот од ставот (2) на овој член може биде подолг доколку странецот претставува сериозна закана за јавниот ред, јавниот поредок или националната безбедност, во случаи утврдени со посебен закон.
(6) При одлучувањето за забраната за влез во Република Северна Македонија се земаат предвид должината на престојот на странецот во Република Северна Македонија, неговата возраст, неговите лични, економски и други врски со Република Северна Македонија и последиците што ќе произлезат од изречената мерка за него или за член на неговото потесно семејство кој законски престојува во Република Северна Македонија.
(7) Ако постојат хуманитарни или причини од интерес на Република Северна Македонија, Министерството за внатрешни работи на странецот може да му го прекине или скрати периодот за забрана за влез доколку докаже дека во целост постапил со решението од член 151 став (2) од овој закон со цел да се олесни доброволното враќање.
(8) Во случај кога странецот поднел барање за признавање на право на азил забраната за влез ќе биде прекината, а кога му е одобрен статус на бегалец или лице под супсидијарна заштита, забраната за влез ќе биде повлечена.
(9) Барањето од ставот (7) на овој член странецот го поднесува до Министерството за внатрешни работи преку дипломатско-конзуларно претставништво на Република Северна Македонија во странство.
(10) Забраната за влез се запишува во патната исправа на странецот, доколку ја поседува. 
Услов за прифаќање на странска патна исправа
Член 167
Странската патна исправа ќе се прифати како важечка, ако:
- содржи податоци за утврдување на идентитетот на носителот, а патните исправи од членот 166 алинеи 1 и 2 од овој закон и податоци за државјанството или националноста на носителот,
- е издадена согласно меѓународните стандарди,
- рокот на важноста е подолг за најмалку три месеца од дозволениот престој на странецот во Република Северна Македонија,
- овозможува враќање на странецот од земјата од која потекнува или влез во трета земја и
- е целосна, не е преправана, лажна или фалсификувана.
Член 171
 
(1) Пасош за странец издава Министерството за внатрешни работи.
(2) На странец кој има дозвола за привремен престој во Република Северна Македонија и кој ги исполнува условите од членот 178 од овој закон, му се издава пасош за странец со рок на важење до важноста на дозволата за привремен престој, но не подолго од една година.
(3) На странец кој има дозвола за постојан престој и кој ги исполнува условите од членот 178 од овој закон, му се издава пасош за странец со рок на важност до две години.
Глава X
ЕВИДЕНЦИИ И ОВЛАСТУВАЊЕ ЗА ПОДЗАКОНСКИ ПРОПИСИ

Член 194
 (1) Заради обезбедување на податоци за состојбата и движењето на странците, како и за документите кои им се издадени, Министерството за внатрешни работи води евиденција, и тоа:
1. Евиденцијата за одобрен привремен престој кој се води во форма на регистри, и ги содржат следните рубрики:

· реден број,

· датум,

· име и презиме на странецот,

· датум на раѓање,

· место и држава на раѓање,

· државјанство,

· определен матичен број на странецот

· вид на образование,

· брачна состојба,

· број, вид, датум,место на издавање и рок на важење на патната исправа,

· датум и место на влез во Република Северна Македонија,

· престојувалиште, односно адреса во Република Северна Македонија,

· промена на адреса на престојувалиште,

· причина за одобрениот привремен престој,

· број, датум и рок на важност на издадената дозвола за привремен престој,

· забелешка

2.Евиденција за одбиени барања за привремен престој кој се води во форма на регистри и ги содржат следните рубрики:

· реден број,

· датум,

· име и презиме на странецот,

· датум на раѓање,место и држава на раѓање,

· државјанство,

· број, вид, датум,место на издавање и рок на важење на патната исправа, 

· датум на поднесување на барањето,

· законски основ, односно причина за одбивање на барањето,

· забелешка.

3.Евиденција за одобрен постојан престој кој се води во форма на регистри, и ги содржат следните рубрики:

· реден број,

· датум,

· име и презиме на странецот,

· датум на раѓање,

· место и држава на раѓање,

· државјанство,

· матичен број за странец.

· вид на образование,

· брачна состојба,

· број, вид, датум,место на издавање и рок на важење на патната исправа,

· датум и место на влез во Република Северна Македонија,

· живеалиште во Република Северна Македонија,

· промена на адреса на живеалиште,

· број и датум на решение за одобрен постојан престој,

· број, датум и рок на важност на издадената дозвола за постојан престој,

· забелешка.

4. Евиденција за одбиени барања за постојан престој, кој се води во форма на регистри и  ги содржат следните рубрики:

· реден број

· датум,

· име и презиме на странецот,

· датум на раѓање,место и држава на раѓање,

· државјанство,

· матичен број за странец,

· број, вид, датум,место на издавање и рок на важење на патната исправа,

· датум на поднесување на барањето,

· законски основ, односно причина за одбивање на барањето

· забелешка.

5.Евиденција на странци за краткорочен престој кој  се води во форма на регистри, кои ги содржат следните рубрики:

· реден број,

· датум на пријавување,

· датум на одјавување

· име и презиме на странецот,

· датум, место и држава на раѓање,

· државјанство,

· вид , број и валидност на патна исправа,

· вид , број, важност и место на издавање на  визата, 

· престојувалиште, односно адреса на стан во Република Северна Македонија,

· датум и место на влез во Република Северна Македонија,

· забелешка.

и во форма на картотеки, кој ги содржат следните рубрики:

а) Прв дел од картотеката со наслов Пријавување и одјавување на престојувалиште, адреса во Република Северна Македонија, кои ги содржат следните рубрики:

-презиме и име,

-ден, месец и година на раѓање,

-место и држава на раѓање,

-вид и број на патна исправа,

-државјанство,

-вид, број, важност и место на издавање на визата,

-место и датум на преминување на границата,

-до кога може законски да престојува.

-претходно пријавено престојувалиште во Република Северна Македонија,

-сегашно пријавено престојувалиште во Република Северна Македонија,

-датум на пријавување,

-датум на одјавување,

-забелешка,

-потпис на подносителот.

б) Втор дел од картотеката Пријавување и одјавување на престојувалиште, адреса во Република Северна Македонија  кој гласи „ПОТВРДА“

- презиме и име,

-ден, месец и година на раѓање

- вид и број на патна исправа

- адреса во Република Северна Македонија ,

-место за печат и

-потпис на службено лице.

6.Евиденција на странци со пријавено престојувалиште/живеалиште кој се води во форма на регистри и ги содржат следните рубрики:

· реден број

· датум на пријавување,

· име и презиме на странецот,

· датум, место и држава на раѓање,

· државјанство,

· вид и број на патна исправа, 

· живеалиште, престојувалиште, односно адреса на стан во Република Северна Македонија,

· датум и место на влез во Република Северна Македонија,

· датум на одјавување и

· забелешка.

7.Евиденција за поднесени барања и издадени визи на граничен премин, кој се води во форма на регистри, и  ги содржат следните рубрики:

· реден број,

· датум,

· име и презиме на странецот,

· датум, место и држава на раѓање,

· државјанство,

· вид, број и рок на важење на патна исправа,

· вид на издадената виза,

· причина за издавање,

· рок на важење на визата,

· забелешка.

8.Евиденција за поништени, отповикани визи, визи кои се продолжени, визи на кои им е скратена нивната важност, како и на уништени визи налепници, кој се води во форма на регистри и  ги содржат следните рубрики:

· реден број,

· датум,

· име и презиме на странецот,

· датум, место и држава на раѓање,

· државјанство,

· вид, број и рок на важење на патна исправа,

· вид и број  на  визата која е поништена, отповикана или продолжена

· дипломатско-конзуларно претставништво каде е издадена визата,

· причини за поништување, односно отповикување или продолжување  на визата,

· вид и број на новата виза,

· забелешка.

9.Евиденција за издадени пасоши за странци и патни исправи за лица без државјанство,кој се води во форма на регистри и  ги содржат следните рубрики:

· реден број,

· датум,

· име и презиме на странецот,

· датум, место и држава на раѓање, 

· државјанство,

· матичен број за странец,

· живеалиште/престојувалиште во Република Северна Македонија,

· причина за издавање на пасош,

· вид и број на издадениот пасош,

· рок на важење на патна исправа,

· забелешка

10.Евиденција за одбиени барања за издавање на пасоши за странци и патни исправи за лица без државјанство кој се води во форма на регистри и  ги содржат следните рубрики:

· реден број,

· датум,

· име и презиме на странецот,

· државјанство,

· живеалиште/престојувалиште, односно адреса на станот,

· законски основ според кој барањето е одбиено,

· датум на поднесување на жалба,

· исход од жалбата,

· датум на поднесување на тужба,

· исход од тужбата,

· забелешка.

11.Евиденција за пријавени исчезнати, изгубени, украдени или на друг начин отуѓени патни и други исправи, кој се води во форма на регистри, и ги содржат следните рубрики:

· реден број,

· датум,

· име и презиме,

· датум, место и држава на раѓање,

· државјанство,

· причина за престој во Република Северна Македонија

· вид и број на исчезнатата патна исправа,

· начин на утврдување на идентитет,

· забелешка.

12.Евиденција  за странци сместени во Прифатниот центар, кој се води во форма на регистри и ги содржат следните рубрики:

· реден број,

· датум,

· име и презиме на странецот,

· датум, место и држава на раѓање,

· државјанство,

· вид и број на документ за идентификација,

· причина за сместување,

· забелешка.

13.Евиденција за изречени мерки кон странци и странци кои се протерани од Република Северна Македонија, кој се води во форма на регистри и ги содржат следните рубрики:

· реден број,

· датум,

· име и презиме,

· датум, место и држава на раѓање,

· државјанство,

· вид и број на патна исправа,

· причини за престој во Република Северна Македонија,

· законски основ, 

· рок во кој странецот е должен да ја напушти Република Северна Македонија,

· време за кое му е забрането влегување во Република Северна Македонија,

· забелешка.

14.Евиденција на странци на кои им е откажан краткорочниот престој во Република Северна Македонија, кој се води во форма на регистри и ги содржат следните рубрики:

· реден број,

· датум,

· име и презиме на странецот,

· датум на раѓање,

· место и држава на раѓање,

· државјанство,

· вид и број на патна исправа,

· рок на важење на патна исправа,

· причина за откажување на краткорочниот престој,

· рок за доброволно  напуштање на Република Северна Македонија,

· рок за забрана за повторно влегување во Република Северна Македонија,

· забелешка.

15.Евиденција на странци на кои им е одземен привремениот/постојаниот престој во Република Северна Македонија, кој се води во форма на регистри и ги содржат следните рубрики:

· реден број,

· датум,

· име и презиме,

· датум, место и држава на раѓање,

· државјанство,

· број на патна исправа,

· рок на важење на патна исправа,

· матичен број за странец,

· причина за престој во Република Северна Македонија,

· законски основ за одземање на престојот,

· рок на напуштање,

· забрана, 

· забелешка.

16.Евиденција на странци на кои им е издадено решение за враќање, кој се води во форма на регистри и ги содржат следните рубрики:

· реден број,

· датум,

· име и презиме,

· датум, место и држава на раѓање,

· државјанство,

· вид и број на патна исправа,

· причини за престој во Република Северна Македонија,

· законски основ за враќање,

· рок во кој странецот е должен да ја напушти Република Северна Македонија,

· време за кое му е забрането влегување во Република Северна Македонија,

· забелешка.

17.Евиденција на странци на кои им е одбиен влез во државата, кој се води во форма на регистри и ги содржат следните рубрики:

· реден број,

· датум,

· име и презиме,

· датум, место и држава на раѓање,

· вид, број, датум, место на издавање и рок на важење на патна исправа,

· причина за одбивање на влез,

· забелешка.

18.Евиденција на странци на кои се земени отпечатоци од прсти кој се води во форма на регистри и ги содржат следните рубрики:

-реден број,

-име и презиме на странецот,

-датум, место и држава на раѓање,

-пол,

-вид, број, датум, место на издавање и рок на важење на патната исправа,

-причина за земање на отпечатоци од прсти,

-забелешка.

19. Евиденции кои ги водат правните и физичките лица кои даваат услуги на сместување на странци со наплата, кој  се води во форма на регистри и  ги содржат следните рубрики:

-реден број,

-име и презиме,

-датум на раѓање,

-место и држава на раѓање,

-државјанство,

-вид и број на патна исправа,

-вид и број на дозвола за престој.
(2) Министерството за надворешни работи води евиденција за:

- поднесени барања за издавање на визи издадени, поништени и отповикани визи и уништени визни налепници кои ги содржат податоците утврдени во член 49 од овој закон;

- издадени патни листови за странци во кои се содржани следните податоци: презиме, име, пол, државјанство, датум на раѓање, место на раѓање, живеалиште и адреса, единствен матичен број, датум на издавање, орган кој го издава, важност, вид, код и број на патен лист за странец;
- издадени дипломатски службени, конзуларни или специјални лични карти, која содржи податоци носителот на личната карта  и тоа име и презиме, пол, ден, месец и година на раѓање, место на раѓање, вид и број на патна исправа, функција,адреса на станот и назив на странското дипломатско или конзуларното претставништво односно меѓународната организација и

-склучени договори со надворешни даватели на услуги за визи и издадени акредитации на трговски посредници за визи ги содржи следните податоци: број и датум на склучен договор со надворешен давател на услуги за визи, рок на важност на договорот, име презиме и функција на потписниците на договорот, назив и седиште на странското правно лице надворешен давател на услуги за визи односно трговскиот посредник, број и датум на издадена лиценца, назив дипломатско-конзуларното претставништво на Република Северна Македонија во кое трговскиот посредник ќе ги доставува поднесените барања за визи, име и презиме, датум на раѓање, број на пасош и државјанство на претставникот на трговскиот посредник овластен за поднесување на барања за визи, времетраењето на акредитацијата, име презиме и функција на потписникот на акредитацијата.

(3) Министерството за внатрешни работи и Министерството за надворешни работи имаат пристап до евиденциите кои се водат од нивна страна, на начин утврден со подзаконски пропис.

(4) Податоците од евиденциите за одобрен привремен престој и одбиени барања за негово одобрување се чуваат пет години по истекот на важноста на одобрениот привремен престој, односно од поднесеното барање.

(5) Податоците од евиденциите за одобрен постојан престој и одбиени барања за негово одобрување се чуваат десет години од престанокот на постојаниот престој, односно од поднесеното барање.

(6)Податоците од евиденциите за пријавено престојувалиште/живеалиште се чуваат пет години од одјавувањето, односно по истекот на пријавата за престојувалиште, односно живеалиште.

(7) Податоците од евиденциите за краткорчен престој се чуваат пет години од одјавувањето, односно по истекот на рокот за краткорочен престој.

(8) Податоците од евиденциите за поништени, отповикани визи, визи кои се продолжени, визи на кои им е скратена нивната важност, како и на уништени визи налепници, се чуваат пет години од извршеното поништување, отповикување, продолжување, односно скратување на нивната важност.

(9) Податоците од евиденциите за поднесени барања и издадени визи на граничен премин се чуваат пет години од денот на нивното издавање.

(10) Податоците од евиденциите за издадените, односно одбиените барање за издавање на патни и други исправи се чуваат десет години од нивното издавање.

(11) Податоците од евиденциите за пријавени исчезнати, изгубени, украдени или на друг начин отуѓени патни и други исправи се чуваат две години од нивното пријавување за исчезнати, изгубени, украдени или на друг начин отуѓени.
(12) Податоците за изречени мерки (безбедносни и заштитни мерки, откажување краткорочен престој, одземање привремен или постојан престој, решение за враќање, протерување, одбивање влез) се чуваат пет години од истекот на рокот за кој била изречена мерката.
(13) Податоците од евиденциите за странци сместени во Прифатниот центар се чуваат пет години од престанокот на нивниот престој во Прифатниот центар.
Содржина на Базата
Член 201
(1) Базата содржи податоци за:
- странецот,
- членовите на потесното семејство на странецот,
- лицето кај кого престојува странецот,
- специфични податоци за постапките во кои се обработуваат податоците содржани во Базата и
- податоци за документите што произлегуваат од постапките во кои се обработуваат податоците содржани во Базата.
(2) Во Базата можат да се обработуваат само следниве лични податоци за странецот: единствен број на странец; единствен матичен број за странец; име, презиме, моминско презиме, средно име, татково име и име на мајка; пол; државјанство; датум на раѓање; место на раѓање во странство; поштенски код на место на раѓање во странство; место на раѓање во Република Северна Македонија; држава на раѓање; занимање; образование; е-меил адреса; телефон за контакт; брачен статус; датум на склучување на брак; место на склучување на брак; вработување; живеалиште/престојувалиште пред доаѓање во Република Северна Македонија; поштенски код на живеалиште/престојувалиште пред доаѓање во Република Северна Македонија; престојувалиште, држава, улица и број; место на престој или живеалиште во Република Северна Македонија; документи за идентификација; тип на патна исправа, држава која ја издала патната исправа, број на патната исправа, датум на издавање на патната исправа и важност на патна исправа и воена служба - година, воена служба - род и воена служба - место.
(3) Во Базата можат да се обработуваат само следниве лични податоци за членовите на потесното семејство на странецот: единствен број на странецот - носител; семејно сродство со странецот - носител; во брак со странецот - носител; единствен број на странец; единствен матичен број; име, презиме, моминско презиме, средно име, татково име и име на мајка; пол; државјанство; датум на раѓање; место на раѓање во странство; место на раѓање во Република Северна Македонија; држава на раѓање; занимање; образование; брачен статус; живеалиште/престојувалиште пред доаѓање во Република Северна Македонија; поштенски код на живеалиште/престојувалиште пред доаѓање во Република Северна Македонија; престојувалиште, држава, улица и број; место на престој или живеалиште во Република Северна Македонија и тип на патна исправа, држава која ја издала патната исправа, број на патна исправа, датум на издавање на патната исправа и важност на патната исправа.
(4) Во Базата можат да се обработуваат само следниве лични податоци за лицето кај кого престојува странецот: единствен број на странецот - носител; семејно сродство со странецот - носител; во брак со странецот - носител; единствен матичен број; име, презиме, моминско презиме, средно име, татково име и име на мајка; пол; државјанство; датум на раѓање; место на раѓање во странство; место на раѓање во Република Северна Македонија; држава на раѓање; занимање; образование; брачен статус и улица, број и место на престој или живеалиште во Република Северна Македонија. 
(5) Податоците од ставот (1) на овој член се обработуваат во постапките за привремен престој во согласност со условите за издавање на дозвола за привремен престој на странец, односно одземање на правото на привремен престој на странец во Република Северна Македонија согласно закон; постапките за постојан престој во согласност со условите за издавање на дозвола за постојан престој на странец, односно одземање на правото на постојан престој на странец во Република Северна Македонија согласно закон; постапките за државјанство; влез, односно напуштање на територијата на Република Северна Македонија; постапките за реадмисија и илегална миграција; постапките за издавање или продолжување на виза; постапките за издавање, односно продолжување на работните дозволи согласно со прописите за вработување и работа на странци; постапките за добивање и престанок на правото на меѓународна заштита согласно закон, како и за волонтирање согласно прописите за волонтерството.
(	Регулатива (ЕУ) 2017/1954 на Европскиот парламент и на Советот од 25 октомври 2017 година со која се менува Регулативата на Советот (ЕС) бр.1030/2002 за утврдување на единствен образец на дозвола за престој)

